
Ge botee le bontsi di ka bapetswa, go tlo lemogwa gore botee bo na le maatla a 

go feta bontsi, ge go bolediswa motho. Bontsi ga bo na kgapeletso, eupsa bo na 

le tlhompho goba boikokobetso. Taba yeo e mo molaleng, ka gobane, ge 

sehlophana sa batho se ka bolediswa, kgapeletso ya polelo e phatlaletse, ka lebaka 

la gore kgatelelo ya polelo goba taelo yeo e lebane le batho ba bantsi. Ge gona go 

ka bolediswa motho o tee, kgapeletso ya polelo yeo e lebane le motho yoo o tee. 

Ge sereto seo sa Lekgothoane se badisiswa gape, re bona gore potsiso yeo ya 

mmolediswa e ba le kgapeletso le phisegelo. E na le phisegelo ka lebaka la gore 

molaodisi o nyaka go tseba thereso, e na le kgapeletso, ka gobane molaodisi o rata 

gore thereso yeo e se ke ya ditelwa ke mmolediswa. 

Lekgothoane o nepisa dikgopolo tse nne tseo, e lego makgohlo, go nyela, phago 

le mohla' pula. 0 di nepisa ka go somisa priem ostrannenija ge a di hlatholla ka go 

re: 

Makgohlo o ka re ke dinonyana tseo re sego ra ka ra di bona goba ra di 

tlwaela; ka lebaka la gore a fetoga dinonyana tsa go makatsa. 

Go nyela ga makgohlo le gona go a makatsa ka gobane a nyela phagong 

fela mola re tseba gore makgohlo, bjalo ka dinonyana tse tsohle, ka 

setlwaedi, a swanetse go nyela mo gongwe le mo gongwe, eupsa e sego 

phagong fela, fela ao a Lekgothoane ona a nyela phagong fela. 

Phago ke lefelo la go makatsa le Iona; ke moo makgohlo a nyelago, ke gore 

ke boithomelong bja makgohlo. 

Mohla' pula le yona e bolela dilo tsa go se tlwaelege: Ge go sa ne pula; ka 

gona ga e lebane le nako ya tlwaelo ya ge makgohlo ao a nyela phagong. 

Ka wona mokgwa woo, Lekgothoane ka dikgopolo tseo tse nne, o dirisa priem 

ostrannenija gore e emele se sengwe, e lego seka. Ge ba hlatholla seka seo go 

bolelwago ka ga sona fa, Heese le Lawton (1988:86) ba hlalosa gore ke kemelo, 

e sego papetso ya dilo tse pedi. Mojalefa ( 1995: 16) o tiisa taba yeo ka gore ke 

tlhaloso ya selo, yeo re sego ra e tlwaela e le ka gona, ebile ke go amantsha 

dikgopolo tseo mafelelong di fetogago dikai ka lebaka la gore kamano yeo ya tsona 

e tswetsa pele moko wa ditaba. 

Ka wona mokgwa woo selo sa popego ("concrete") se fetoga kgopolo goba seka 

sa senaganwa ("abstract"), ka gobane se thewa godimo ga kgopolo ya go nepisa 

dilo thwi, ka ge se bopilwe godimo ga kwano ("association") ya dilo tse di fapanego. 

Ka go realo Lekgothoane o hlalosa taba ka dika tseo, ka go siroga, gore di emele 

tebelelo ye e itsego tlhathollong yeo ya gagwe. Ke ka lebaka leo kgopolo yeo e 

lego seka e emelago se sengwe. 

8.8. POTSISO 

Phapantsho ya mafelelo ya thulaganyo e lebane le kae?, ke gore go botsiswa 

potsiso. Seo se hlolago mathata ke gore Lekgothoane ga a re go botsisa potsiso 

a fa karabo. Ka tlwaelo, potsiso e lebane le karabo. Ka go se be le tsebo, taba yeo 

e ka gakantsha motho; ke gore a ka rarolla bjang mathata a gagwe ka go botsisa 

potsiso? Go araba potsiso yeo, mmolediswa a ka mo homotsa ka go mo hlalosetsa 

tseo a ratago go di tseba mabapi le se se mo tshwenyago. 

Mo seretong seo, potsiso ye, kae?, e na le mesomo ye mebedi: Mosomo wa 

mathomo o lebane le potsiso yeo ge e le potsiso fela. Mosomo wa bobedi ke ge e 

le potsiso ye e sa nyakego go arabja. Bjale mesomo yeo ye mebedi e tlo hlaloswa. 

8.9. POTSISO YE E LEGO POTSISO FELA 

Potsiso e sepedisana le polediso. Vona re setse re e boletse ge karabo ya 

mathomo e lekodisiswa. Moo Lekgothoane o somisa molaodisi yoo a boledisago 

makgohlo; a a botsisa a re: 

Mathia' pula o nyela kae? 

Ka potsiso yeo, Lekgothoane o tiisa seo a setsego a se dirile mo karolong ya pele 

seretong seo sa gagwe ge molaodisi a boledisa makgohlo ao ka go re: 

Makxothlo manyelaphaxong, 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESITHI YA PRETORIA 

120 

Ka tsela yeo makgohlo ao a a mothofatswa; a fetoga batho; ke gore potsiso ya 

karolo yeo ya bobedi e lebantshwa le rena babadi ba sereto seo. Bohlokwa bja taba 

yeo bo setse bo gateletswe ge karolo yeo ya pele e be e sekasekwa, fela bo sa tlo 

lemogwa gabotse ge go bolelwa ka ga modiro wa potsisiretoriki. 

8.10. POTSISO YEE SA NYAKEGO GO ARABJA 

Ka go bolela bjalo, Lekgothoane ga se a rume polelo yeo a re anegelago yona, ka 

lebaka la gore mmadi o sa letetse gore o tlo arabja potsiso yeo a e botsisago. Ge 

o ka re o bolela le motho yo mongwe, gomme motho yoo a fetsa polelo yeo ya 

gagwe ka go botsisa potsiso, gona ke gore go bolela gore ga se a rume polelo yeo 

ya gagwe. Taba yeo e tiiswa ka botlalo ke Merwe Scholtz (1975:8) ge a re: 

Wanneer ek 'n gesprek voer en ek eindig met 'n vraag, dan eindig ek 

eintlik nie; daar word dan deur die taal vooruitgereik na 'n antwoord. 

Die gesprek kan in hierdie stadium afgesluit word - die man aan wie 

ek die vraag stel, kan die deur uitstap en die antwoord skuldig bly -

maar die gesprek is in wese onvoltooid. Hy kan natuurlik altyd later 

in feitlike opsig voltooi word as die uitloper na vyf minute weer sy kop 

met 'n antwoord by die deur insteek, om sodoende weer aansluiting 

te vind by die onvoltooide gesprekseenheid. 

Empa mo seretong se sa Lekgothoane, motho yoo Scholtz a bolelago ka ga gagwe 

yoo, yoo a tlogo gomela morago go araba potsiso yeo ge go fetile metsotso ye 

mehlano, ga a gona: Sereto se feletse gona moo ge go botsiswa potsiso. 

Ge Merwe Scholtz (1975:8-9) a bolela ka ga potsiso yeo seretong se, Dood in die 

Berge, ka mo go Nuwe Verse tsa Van Wyk Louw, ka tsela yeo sereto se felelago 

ka gona, e lego, " ... geval? gevlug?", o re: 

Dis werklik 'n vraag. 

O tswela pele ka gore mantsu ao a ka tsweleletswa ka mokgwa wa dikgonagalo tse 

tharo. 0 hlalosa dikgonagalo tseo ka go di nepisa le mantsu ao a mafelelo a sereto 

ka go a lebantsha le potsiso. Scholtz (1975:9) o hlatholla dikgonagalo tseo go ba 

mehuta ye meraro ya dipotsiso. Mehuta yea ya dipotsiso tse tharo e a latela: 

1. Ge lentsu la mafelelo la sereto e le potsiso ya go nyaka karabo, gona lentsu 

lea la mafelelo, ga se la mafelelo. 

2. Lentsu la mafelelo e ka ba potsiso, le ge e le gore ke la mafelelo; ka lebaka 

la gore potsiso yea ga e tsome karabo. Seo se bolela gore sereto se ka 

felela ka potsiso, ka lebaka la gore potsiso yea e tsweletsa mathata a 

bophelo goba dipelaelo, bjalobjalo, gomme mathata ao a tiiswa ke mmoledi 

yoo ka go botsisa. 

3. Potsiso yea sereto se felelago ka yona, go letetswe gore e setse e arabilwe 

gona seretong sea, gore babadi ba se nyakane le karabo yea e sego gona, 

gona seretong sea. Merwe Scholtz o e bitsa ka la "raaiselvraag", ka gobane 

ke mohuta wa potsiso woo o botsisago ge go thailwa dithai; ka gobane 

potsiso yea e akaretsa karabo. 

Dipotsiso tseo di hlaloswago ke Scholtz, ga se di lebane le mohuta wa potsiso ya 

Lekgothoane. Potsiso yea e tsoma karabo, fela karabo yea, ga e bolelwe, ka lebaka 

la gore e molaleng; e tsebja ke yo mongwe le yo mongwe yoo a e balago. Ke ka 

lebaka lea Merwe Scholtz (1975:8) a e bitsago ka la "skynvraag". Ge a tswela pele 

o re ke: 

('n) skynvraag wat sy antwoord openlik vasgespeld op die kraag van 

sy baadjie ( dra) ... 

Potsiso ya mohuta woo ke potsisoretoriki. Abrams ( 1993: 183) o hlatholla kgopolo 

yea ka go re: 

A rhetorical question is a sentence in the grammatical form of a 

question which is not asked in order to request information or to invite 

a reply, but to achieve an expressive force different from, and usually 

more effective than, a direct assertion. 

Ka go realo kae? e soma lehlakore le lengwe le maatla la pego ("assertion"), ka 

gona kae? yeo ga e botsise fela, e a bega; e na le mosomo wa kgapeletso 

("persuasion"). Ge a kgonthisisa taba yeo, Flores (1984:23) o hlalosa go tswela 

pele go re: 

. . . a "rhetorical question" is meant to be taken seriously not as a 

question but as an assertion. 

Lebaka e le gore dipotsiso di ka tsela ya dipego; ka mokgwa woo, di ka gapeletsa 

mabohlatse gore e be a a fapafapanego. Taba yeo e gatelela gore potsiso yeo ya 

Lekgothoane; Mohla' pula o nyela kae?, e setse e na le karabo. 

Le ge Lekgothoane a re utela yona, ga se gore ga e na karabo. Gabotse ke 

potsisokgakantsho ka lebaka la gore ga e tsome go oketsa tsebo ya mmotsisi; 

mosomo wa yona ke go lemosa mmotsiswa se sengwe seo a setsego a se tseba; 

e soma bjalo ka tlhathollo ya dikgopolo yeo e nepisago; e bolelago gore maatla ao 

a yona ga se go dio botsisa, empa go bega ditaba. 

Ke ka lebaka leo potsiso ya mohuta woo, e nago le maatla a kgegeo. Flores 

(1984:24) o tiisetsa kgopolo yeo ka gore e supsa ke maatla a kganyogo, e lego 

pego le kgegeo, le ge e le teko ("risk"); gomme le ge go le bjalo, e swanetse go 

bonwa bjalo ka potsiso yeo e sego ya sekapolelo, ya go nepisa pego ka 

maikemisetso a go laola le go rulaganya karabo. 

Bjale tebanyo ya Lekgothoane e a utologa: Go gegewa makgohlo a a mothofadi­

tswego. Fela pele ga ge go ka rungwa polelo ye e lebanego le thulaganyo ya sereto 

seo, go sa na le ditaba tse pedi tse bohlokwa tse di swanetsego go hlaloswa 

gabotse: Ya mathomo e amana le go somiswa ga molaodisi; ya bobedi yona e 

tsoma go nepisa seo makgohlo a se emelago. 

8.11. MOLAODISI 

Tebanyo ya Lekgothoane ke ge a rulaganya ditaba tsa diteng ka go hlalosa 

makgohlo ge e le seka goba seswantsho, ka lebaka la gore o nyaka gore a emele 

se se itsego. Ke ka lebaka lea a mothofatsago makgohlo gore e be seswantsho 

goba seka. Ge a rata go a mothofatsa, Lekgothoane o a a boledisa, a be a a hlabe 

ka dipotsiso. Ke ka tao a somisago polediso le potsiso(-retoriki); fela se segolo ke 

gore ge makgohlo"a bolediswa, le gona go ka a botsisa potsiso; pele go swanetse 

go be yo a a boledisago, le yo a a botsisago potsiso, yoo e sego sereti, ka lebaka 

la gore sereti (ge go lebelelwa dikokwane tsa teori) se lebane le mmadi le ge e le 

motheeletsi. 

Ge e le sereto seo sa Lekgothoane, Makxothlo, sereti ga se kgone go boledisa 

makgohlo le ge e le go a botsisa dipotsiso; polelo ya sona e lebane le mmadi; e a 

bega; e a hlalosa. Polelo ya sereti mabapi le diteng, ge se di hlalosetsa mmadi, e 

ka ya ka tsela ye fela, ya go re: 

Ke makgohlo: 

Gwa se ne pula, a nyela phagong; 

Gwa na pula, a nyela phagong. 

Se bohlokwa ke gore makgohlo ga a kgone go bolediswa ke sereti. Ke ka lebaka 

leo Lekgothoane a somisago molaodisi. 

Le ge Lekgothoane a somisa molaodisi, ga a eso a phetha maikemisetso a gagwe 

ka moka; o sa nyaka gore makgohlo a gegewe. 0 swanetse go oketsa polelo ya 

gagwe ka se sengwe gore kgegeo e be gona. Kgegeo yeo e tsena ge Lekgothoane 

a somisa potsisoretoriki. 

Potsisoretoriki e fapana le dipotsiso tseo re di tlwaetsego, ka gobane e re lemosa 

karabo yeo e sego ya swanela go arabja. Ka tsela yeo potsisoretoriki e laola 

thulaganyo ya sereto seo gore karabo ya boraro e se ke ya bolelwa. Thulaganyo 

ya sereto seo, Makxothlo, e ka hlaloswa ka mokgwa wo: 

1. 

2. 

3. 

Thulaganyo 

Polediso 

Potsiso 

Karabo 

Thulaganyo ge e ngwalwa/bolelwa 

Apostrofi 

Potsisoretoriki 

Tlhokegopolelo 

Ka wona mokgwa woo Lekgothoane o phethile maikemisetso a gagwe: Makgohlo 

a fetogile seswantsho goba seka; a a gegewa. 

8.12. MAKGOHLO: SESWANTSHO GOBA SEKA 

Nyakisiso ya sereto seo sa Lekgothoane e hlalosa ka moo sereti se kgonago go 

fetola makgohlo gore e be seka goba seswantsho. Seswantsho seo se ka supa se 

sengwe le se sengwe se se phelago, ka lebaka la gore makgohlo ao a a 

mothofatswa. Ke ka lebaka leo go ny(el)a e ka fetogago modiro wa se se phelago; 

phago e bago moo se dirago (modiro) goba dulago gona, goba moo se phelago 

gona; mohla' pula e bago mathata ao a welago seo se phelago. 

Fela tlhaloso ya mohuta woo, ke ye e phatlaletsego kudu; ga e supe se se itsego. 

Fela go nepisa gona, gantsi tlhaloso yeo e a nepisa. Mo seretong seo, Makxothlo, 

seswantsho seo se emela kgopolo ye e itsego, ka gobane sereti se kgethile diteng 

tsa sereto sa son a ka tlhokomelo gore di tsweletse tebanyo ya son a ( e I ego moko 

wa ditaba) ge di rulaganywa. 

Ka ntle le go emela se sengwe se se phelago, kgopolo yeo e ka emela le se 

sengwe, seo se boifisago, e lego lehu, ka lebaka la gore Lekgothoane o kgethile 

makgohlo, e sego dithaga, maakabosane, bjalobjalo. 

Makgohlo ke dinonyana tse di tswalanywago le lehu. Taba yeo e setse e boletswe 

ka botlalo. Ka tsela yeo go utologa molaetsa wo mongwe woo o fapanego le woo 

wa ge e le molaetsa wo o phatlaletsego. Ge makgohlo a ka emela motho goba 

batho, kgegeo ke ye bogale, ya go sola. Ge a ka emela lehu, molaetsa ke wa 

kholofediso ye Moapostola Poulose a ngwadilego ka ga yona mo Mangwalong a 

Makgethwa (Bakorinthe ba I, 15:55(b)) ge a re: 

Hee Lehu ! Lebola la xaxo le kae? 

Hee Bodulabahu ! Xo fenya xa xaxo xo kae? 

Mmadi ka ge a na le maitemogelo a ditaba tseo, o tseba karabo ya potsiso yeo. 

Kgegeo yeo e dira gore monyakisisi a lemoge molaetsa wa sereto: Wena 

motho/selo se se phelago, se bilego se ipshinago ka menate ya lefase, a ruri o yo 

fenya bjang mathata a gago ge a go aparetse? Yona potsiso yeo, ka mokgwa wa 

kgegeo, e godisa tlalelo yeo bjale e lebanego le mongwalelo. Eupsa kgegeo e ka 

godisa kholofelo, ka lebaka la gore e lebane le lehu - motho o belegetswe go phela. 

Bjale re yo lekola moko wa sereto seo, Makxothlo, bjalo ka karabo ya thulaganyo, 

ge o lebane le: 

■ 

■ 

(a) 

Tlhaloso ye e phatlaletsego. 

Tlhaloso ye e tebilego. 

Tlhaloso ye e phatlaletsego 

Go thwe moko wa ditaba wa sereto seo sa Lekgothoane o phatlaletse, ka lebaka 

la gore makgohlo a nepisa batho; go nyela e emela go phela; phagong e lebane 

le bophelong; mohla' pula yona ge, e swantsha mathata a bophelo. Ka go realo 

moko wa ditaba o lebane le go gegea motho. 

(b) Tlhaloso ye e tebilego 

Gape moko wa sereto seo, ke wo o tebilego ka gobane makgohlo bjale ga a sa 

nepisa batho, empa a na le tebanyo le lehu, go nyela e emela mosomo wa lehu, 

phagong e swantsha bodulo bja lehu, mohla' pula yona e bontsha ge go befile. Ka 

go realo moko wa ditaba wa sereto bjale o gegea lehu, go ya ka moo Moapostola 

Poulose a bolelago ka gona. Ka yona tsela yeo Makxothlo e na le mahlakore a 

mabedi a moko wa ditaba: 

■ Moko wa ditaba ge o lebane le go gegea motho (kgegeo ye bogale). 

■ Moko wa ditaba ge o lebane le go gegea lehu (kgegeo ya kholofediso). 

Re ka ruma ka gore ge a rulaganya sereto seo sa gagwe, Makxothlo, Lekgothoane 

o kgethile thulaganyo yeo ya bolaodisi, yeo e lebanego le kgegeo yeo molaodisi 

yoo a re utelago karabo ya yona, ka gobane o laodisa ka go siroga. Ka yona tsela 

yeo Lekgothoane o dirisa thekniki ya tebelelo go tswetsa pele kgegeo gore 

mongwalelo wa gagwe o tie o lemogege gabotse. 

9. KGAOLO YA SENYANE 

9.1. MONGWALELO 

9.1.1. Matseno 

Bjalo ka ge kgopolo yeo e setse e hlalositswe ge go hlaloswa dikgopolo, mo go yo 

lekolwa ka botlalo ge go tlo ba go tsinkelwa sereto seo sa Lekgothoane, Makxothlo. 

Go yo sekasekwa ka fao mongwalelo o tswetsago pele kgegeo yeo go boletswego 

ka yona ge go rungwa thulaganyo; ka mantsu a mangwe, re yo ahlaahla 

diphapantsho tsa mongwalelo tseo di tswetsago kgegeo yeo pele. Re setse re 

lemogile gore kgegeo yeo e bonagala ka makgohlo ao, ao a hlaloswago ka 

khuduego go tswetsa pele moko wa ditaba wa sereto seo, ka ge bjale makgohlo 

e le dilo tseo batho ba di hlomphago, go ya ka fao a hlalositswego ka gona, ka 

yona tsela yeo ya kgegeo. 

9.1.2. Lekgothoane le kgegeo 

Kgegeo ke sebetsa se bohlokwahlokwa dingwalong. Ge a tiisa taba yeo Muecke 

(1982:3) o re: 

The importance of irony in literature is beyond question. One need not 

accept the view, put forward at least twice on different grounds, that 

all art, or all literature, is essentially ironic - or the view that all good 

literature must be ironic. 

Go na le bangwadi bao ba itsego bao dingwalo tsa bona kgegeo e lego sebetsa sa 

katlego. Bangwadi bao mo diretong tsa Sesotho sa Leboa, ke ba go swana le 

bolekgothoane; Lekgothoane o nepisa ditaba ka kgegeo; o tseba kgegeo. Go ya 

ka Richards (1961 :250) kgegeo: 

... consists in the bringing in of the opposite, the complementary 

impulse. 

Ka go realo go ya ka Cloete (1992: 190) kgegeo e akaretsa dilo/'tse ntsi go feta 

temogo ya diphapantsho le dipapiso tsa dikganetso (yona taba yeo e bolelwago ke 

Richards). Ge a gatelela kgopolo yeo ya Cloete, Van Gorp (1980:84) o re: 

Dit vaak toegepaste precede bestaat erin, dat de impliciete betekenis 

van een bepaald teken ( een lofrede, het uiterlijk voorkomen van een 

toneelpersonage, enz.) verschillend is van, of totaal tegengesteld aan, 

de expliciete of oppervlakte-betekenis. 

Seo Van Gorp a se gatelelago mabapi le kgegeo, ke gore tlhaloso ye e tebilego 

("impliciete betekenis") e fapane le yeo e sego ya teba ("expliciete betekenis"). Ke 

ka fao Muecke (1982:4) a bolelago gore kgegeo e theilwe godimo ga "mosomo wa 

go swaolla" ("corrective function"). 0 tswela pele ka go re: 

It is like a gyroscope that keeps life on an even keel or straight 

course, restoring the balance when life is being taken too seriously or, 

as some tragedies show, not seriously enough, stabilizing the 

unstable but also destabilizing the excessively stable. 

Ke ka fao re rego ka kgegeo Lekgothoane o kgonthisa tekatekano mo bophelong; 

ke gore go phosolla tsa go se loke goba tse di lokilego, ka go tsweletsa mathata 

a bophelo, ka mokgwa wa go gegea motho le gore, go tswela pele, mathata ao a 

gegea lehu (lehu ga le na maatla go ya ka fao re naganago ka gona). 

Ka tsela yeo re lemoga maatla a tiriso ya kgegeo polelong yeo ya Lekgothoane. 

Gemme re swanetse go lemoga kgegeo yeo e diriswago ke Lekgothoane, ka lebaka 

la gore, go ya ka Van Gorp (1980:84-5), go na le mehuta ye mene ya kgegeo, e 

lego kgegeo ya Sokratese; ya polelo; ya tiragatso; le ya padi. Ge a hlalosa kgegeo 

ya Sokratese, o re ke kgegeo yeo e lebanego le motho yo ( o ka rego) a sa tsebego 

selo; a gegewa ke potsiso ye ( o ka rego) e sego ya go bontsha phoso yeo ya 

motho yoo a gegewago. Kgegeo ya polelo ke ya go lebana le tiriso ya polelo ka 

botlalo; kgegeo ya tiragatso ke ya go nepisa ditiragatso tsa metlae le tsa 

masetlapelo; mola kgegeo ya padi e ka no swantshwa le ge Matsepe a gegea 

molaodisi wa gagwe (Megokgo ya Bjoko, 1968). 

Mohuta wa kgegeo woo Lekgothoane a o somisago, ke wa polelo. Ka kgegeo yeo 

Lekgothoane o tsweletsa molaetsa wa sereto seo, Makxothlo. 

9.1.3. Tshepediso ya ditaba 

Bjale re yo lekola mongwalelo ka go hlaola diphapantsho tseo di tswelelago 

mongwalelong gomme di be di hlaloswe; ka go realo ge re yo nyakisisa 

mongwalelo re yo ahlaahla diphapantsho tsa mongwalelo gammogo le dithekniki. 

Diphapantsho tseo di yo lebantshwa le moko wa ditaba gore go tie go bonagale 

khuduego ya mongwadi. Re yo hlalosa dikgopolo tse pedi tseo pele ga ge di tlo . 
lekolwa. 

9.1.4. Thekniki 

Kerkhoff (1962: 16) o hlalosa thekniki go re: 

Sie ist das handwerkliche Verfahren, das namentlich von der frOheren 

Poetik gelehrt wurde. Mit Hilfe der Technik Obertragt der Dichter seine 

lntentionen ins Werk. Sie ist der erlernbare Tei I der Gestaltung: ... 

Durch sie tritt der Gehalt in einer bestimmten Form in Erscheinung 

und mit ihr der Stil als das Ergebnis von Technik und lndividualitat. 

Kerkhoff o gatelela gore thekniki ke seo se bonwago, seo se tlogo kgona go 

somiswa go tsweletsa seo se bolelwago. Gemme ka go somisa thekniki, mongwadi 

o kgona go tsweletsa tebanyo ya gagwe. Marshall McLuthan (Lazarus le Smith, 

1983:289) o tiisa taba yeo ka gore seo mongwadi a se bolelago ka go ngwala, le 

ka wona mokgwa woo a se boletsego ka gona ka go se ngwala ("the medium is the 

message"), mola Mark Scharer (Lazarus le Smith, 1983:288) a tswetsa kgopolo yeo 

pele ka go re: 

(it) may well become the discipline that leads writers to discover what 

they have to say. 

Ka go ruma kgopolo yeo, Fowler (1987:244) yena o bolela gore ke mokgwa woo 

o akantswego ("deliberate procedure") wa go ngwala sengwalo. Rena re gatelela 

gore ke mokgwa wa go amanya phapantsho ya mongwalelo le ye nngwe go 

tswetsa moko wa ditaba pele. Ke ka lebaka lea phapantsho ya mongwalelo e 

lemogegago fela ge monyakisisi (le ge e le mmadi) a setsego a lemogile moko wa 

ditaba. 

9.1.5. Phapantsho ya mongwalelo 

Ge a hlalosa phapantsho ya mongwalelo, Kerkhoff (1962: 164) o tsweletsa 

dikgopolokgolo tse nne tse di latelago. 0 thoma ka go hlalosa sebopego sa yona; 

ore: 

Das einzelne Stilistikum ist die kleinste fur den Stil bedeutsame 

Einheit. Es ist nicht der Monade vergleichbar; denn ein isoliertes 

Stilistikum spiegelt nie das Wesen des Ganzen. Nicht alle Einzel­

elemente sind fur den Stil in gleichem Masze aufschluszfahig. 

(1) (Letl. 163) o hlatholla gore phapantsho ke karolwana ye nnyane kudu ya polelo 

ya go tswetsa pele mongwalelo. O tswela pele go bapisa phapantsho yea ya 

mongwalelo le "Monade". 0 re ga di swane ka lebaka la gore "Monade" ke 

"Monade"; ye kgolo le ye nnyane, di a swana, empa diphapantsho tsa mongwalelo 

di a fapana. Ka gona mongwalelo o bopilwe ka diphapantsho; e sego fela 

phapantsho e tee. Ebile diphapantsho tseo tsa mongwalelo ga di lebane ka 

mosomo le mohola. 

Bjale o tswela gape pele ka go hlalosa mosomo le mohola woo wa phapantsho ya 

mongwalelo ka go re (1962:28): 

Kein Stilistikum besitzt absoluten Wert, es kann verschiedene 

Aufgaben ubernehmen. Je nach dem Zusammenhang wird es anders 

get6nt und wechselt seine Funktion sogar innerhalb eines Werkes. 

O bolela gore phapantsho ya mongwalelo ga e na mosomo wo o tiilego ka lebaka 

la gore e ka somiswa ditebanong tse di fapafapanego. 0 gatelela polelo yea ka 

gore mosito wo o itsego o ka lebanywa le manyami le ge e le/goba lethabo. Ke ka 

tao go ka thwego phapantsho ya mongwalelo ga e na mohola wo o itsego woo o 

tiilego. Ka go realo moko wa ditaba o laola mosomo wa phapantsho, ke gore 

kamano gare ga diphapantsho ka moka tsa mongwalelo, e tsweletsa moko wa 

ditaba. 

Gemme diphapantsho tseo di logaganywa ke moko wa ditaba go hlagisa khuduego 

ya mongwadi. Kerkhoff (1962:31) o kgonthisa taba yeo ka go re: 

lhrem Charakter gemasz sind die einzelnen Stilistika strukturbildend, 

da sie ineinandergreifen. Manche sind ausschlieszlich strukturell, 

indem sie sich nur durch ihre Beziehung zu andern Stilistika als 

solche verraten. Andererseits kann sich ein isoliertes, unauffalliges 

Sprachelement plotzlich als ein Stilkriterium erweisen, indem es sich 

in einen schon erkannten Stilzusammenhang neu einordnet. 

0 bolela gore diphapantsho di tsweletsa mongwalelo ka go somisana. Lege maatla 

a bontsi bja tsona a lemogega ge di amana, tse dingwe di kgona go bonagatsa 

tebanyo ya mongwadi ka botsona. Tabakgolo ke gore gantsi ge go hlaloswa 

mosomo wa diphapantsho, re kgona go lemoga mohola wa tsona, ge re hlokomela 

kamano gare ga phapantsho le diphapantsho tse dingwe. 

Kerkhoff (1962:32) o dio gatelela taba yeo ka go re: 

Alie Stilelemente zusammen ergeben den vollstandigen Stil. 

Seo se hlalosa gore mongwalelo o bopsa ke diphapantsho ka moka ga tsona. 

Gemme sa pele ke gore mongwalelo woo o bonagala ka kamano yeo ya gare ga 

diphapantsho; sa bobedi ke gore gantsi kamano yeo ga se fela koketso ya 

diphapantsho, ka lebaka la gore mongwalelo ga o bonale ka koketso; ga o swane 

le dipalo. 

9.1.6. Dithekniki le diphapantAho 

Ge re yo sekaseka mongwalelo wa sereto seo, Makxothlo, re yo bontsha khuduego 

yeo ya Lekgothoane ka diphapantsho tseo tsa mongwalelo ge di tswetsa pele moko 

wa ditaba wa sereto seo ka dithekniki tseo tse di itsego. Ka go realo re yo latela 

lenaneo la diphapantsho tsa mongwalelo le dithekniki tseo di amegago, tseo di 

latelago tsa Makxothlo: 

Makxothlo manyelaphaxong, 

Mathia' pula o nyela kae? 

Diphapantsho tsa mongwalelo 

■ Go boledisa: 

Makxothlo manyelaphaxong, 

Motlha' pula o nyela kae? 

■ Go amana ga: 

Tlhaloso ya makgohlo (tlhompho) 

le ya manyelaphagong (lenyatso) 

■ Lekgokasediri la mmolediswa 

■ Mosito: 

* Lebelo 

* Khutso 

■ Lediri 

■ Poeletsomedumo ya dituma tsa 

leganomathoko (Uhl) 

■ Lebotsisi 

■ Sesura 

Dithekniki tsa mongwalelo 

■ Mothofatso 

■ Papetso 

• Mothofatso 

■ Papetso 

■ Kgatelelo 

■ Poeletso 

■ Kgatelelo 

■ Potsisoretoriki 

■ Phapano/ Nepiso 

Bjale go latela tekodisiso ya diphapantsho tsa mongwalelo wa sereto, le ka fao di 

amantshwago le dithekniki tseo, go ntsha khuduego ya Lekgothoane. 

9.1.6.1. Mothofatso 

Lekgothoane o boledisa makgohlo ao a gagwe ka go re: 

Polediso yeo o e phethagatsa ka thekniki yeo e itsego ya mothofatso. Ge ba 

hlalosa thekniki yeo, mothofatso, Grove le Botha (1979:28) ba bolela gore ke 

tiragalo yeo e diregago lebakeng la ge: 

... waarin die natuur op een of ander wyse vermenslik word. Die 

personifikasie kan soms as vergelyking optree, soms as metafoor ook 

in die gewone spreektaal. .. 

BoHeese le Lawton (1983:63) bona ba fo tiisetsa taba yeo go re: 

It is that kind of image where the "something" is not human, ... 

Gemme sona seswantsho sec sa mothofatso se tsweletsa atmosfere (maikutlo) ya 

motho. Lekgothoane, ka godimo, o boledisa makgohlo ao ka go a dira bathe ka go 

re: 

Makxothlo manyelaphaxong, 

Mothla' pula o nyela kae? 

Ka go reta bjalo, Lekgothoane o mothofatsa makgohlo ao a gagwe gore e se hlwe 

e eba dinonyana, tsa go tsebega, tsa go phela bosego, eupsa e be batho. Ka wona 

mokgwa woo mothofatso bjale e hloma segwera sec se bonalago magareng ga 

Lekgothoane le makgohlo ao a a retago - ke bagwera; ke bathe; ga e sa le 

nonyana le motho, empa ke motho le motho. 

Go gatelela sec a se bolelago, Lekgothoane o no tswela pele ka go re: 

Mohla' pula o nyela kae? 

Ga a bolele go re: 

Mohla' pula a nyela kae? 

Empa Lekgothoane o somisa lekgokasediri la mmolediswa go re: 

0 nyela kae? 

Ka tsela yea ya go reta ka mokgwa woo wa tiriso ya lekgokasediri la mmolediswa 

o, sebakeng sa a, Lekgothoane o tiisa mothofatso, thekniki yea e setsego e 

hlalositswe ka godimo ge go hlathollwa phapantsho ya polediso. Sereti ka go dira 

bjalo, se somisa thekniki yea ya mothofatso go amantsha makgohlo le moko wa 

ditaba wa sereto, ka nepo ya go ntsha khuduego ya segwera yea e bonalago ka 

potsiso ya molaodisi ge go gegewa motho le lehu. 

9.1.6.2. Papetso 

Go tswela pele ka phapantsho yea ya lekgokasediri la mmolediswa o, Lekgothoane 

o bapetsa gape bontsi: 

Makgohlo manyelaphagong, 

Seo e lego hlogo ya leinagokwa ma- (manyelaphagong) le botee: 

Mohla' pula o nyela kae? 

Seo e lego lekgokasediri la mmolediswa o, go boledisa motho o tee ka go somisa 

bontsi. Mohlala so: 

Lekgothoane o a 9.2 dumedisa. 

Ge e bapetswa le: 

Lekgothoane o a le dumedisa (ge e supa motho o tee yoo a dumediswago -
ke Lekgothoane). 

Lefokwana la mathomo le lebane le polelo goba tumediso ya mehleng ya go nepisa 

go dumedisa motho ofe kapa ofe ntle le go laetsa se sengwe se bohlokwa; mola 

lefokwana la bobedi le bolela se sengwe se bohlokwa, e lego go hlompha motho 

yoo o mo dumedisago. Ka go realo mafokwana ao a lebane le dikgopolo tse pedi 

mo polelong. 

Ka nako go ke go direge gore go bolediswe batho (le ge e le dilo) ba bantsi ka go 

somisa botee. Lekgothoane yena o re: 

Mohla' pula o nyela kae? 

Ka go ngwala bjalo, Lekgothoane o gatelela bontsi ka botee. Mo tiriso ya 

lekgokasediri o leo, ga se ya tlhompho ebile ga se ya lenyatso. Ka gore bontsi bo 

tsweletsa maikutlo, le ge e le boitemogelo bja gore o bolokegile, mola botee bjale 

bjona bo nepisa bonosi bjoo bo tsweletsago tlalelo, le ge e le letshogo. 

Gape malebana le papetso yeo, re yo ahlaahla ka go lebanya goba go amanya 

ditlhaloso tse pedi, e lego (a) tlhaloso ya makgohlo le (b) tlhaloso ya manyela­

phagong. 

Taba yeo e bolela gore tlhaloso ya makgohlo e lebane le tlhompho, ke gore ke selo 

se se boifisago kudu, ke ka lebaka leo bathe ba le hlomphago go fetisa; mola 

tlhaloso ya manyelaphagong yona e nepisa lenyatso, ke gore lentsu leo le lebane 

le kgopolo ya lenyatso, go nya. 

Seo se bolela gore go nya ga se tiro yeo motho a ka ikgantshago ka yona; ke tiro 

ya lenyatso kudu. Ka go realo Lekgothoane o dirisa thekniki ya papetso ka go 

gatelela ditlhaloso tse pedi tseo, e lego tsa tlhompho le lenyatso, tseo di tiisago 

khuduego yeo e godisago kgegeo ye bogale ya go ntsha maikutlo, ka ge go 

gegewa ka bogale, ke gore go na le lenyatso ka lehlakoreng le, mola ka go le 

lengwe go na le tlhompho, tseo bobedi di galefisago kgegeo. 

9.1.6.3. Mosito 

Woolfe le Hampton (1984:199) ba gatelela gore patrone ya modumo seretong e 

laola mosito, ebile e na le khuetso ye e itsego ye kgolo mositong. Ge ba kgothisisa 

taba yeo ba no re: 

All the sound patterning in a poem affects the slow down, depending 

on the use of hard or soft sounds, long or short words, repetition, 

rhyme, etc. 

Ge ba tswela pele, gona letlakaleng leo, Woolfe le Hampton ba hlatholla modiro wa 

mosito ka go re: 

Rhythm is the space of which the words flow, where you pause, 

where the emphasis falls. 

Ka go realo borateori bao ba gatelela dintlha tse pedi tseo di lebanego le mosito, 

e lego: 

(a) Sekgoba seo mantsu a elelego ka gare ga sona. 

(b) Khutso. 

Dikokwane tseo tsa mosito di gatelela kgopolo yeo e itsego. Taba yeo e tiisa gore 

go na le kelelo ya molodi wa sengwalo (sereto le gee le kanegelo) se se itsego, 

gomme kelelo yeo e laolwa ke segalo sa lefoko goba lefokwana, le ge e le lentsu 

leo le itsego, ke gore le ka telefatswa goba la khutsofatswa mo mothalothetong 

goba polelong, ge go retwa, goba ge go balwa, le ga esita le ge go bolelwa. 

Go ka tiisetswa gore mosito wo bofefo goba wo boima, le ge e le wo o boeletswago 

goba wa go no tsweletswa ka mantsu a a itsego, a matelele goba a makopana; a 

segalo sa godimo goba sa fase, ke wona woo o lebanego le maikutlo a mongwadi. 

Ke ka fao Richards (1987:229) a bolelago go re: 

... a rhythm of the mental activity through which we apprehend not 

only the sound of the words but their sense and feeling. 

Taba yeo e bohlokwa ka gobane bohlokwa bja mosito bo lebane le dikgopolo tse 

pedi, e lego: 

■ 

■ 

(a) 

Lebelo. 

Khutso. 

Lebelo 

Ge a hlalosa mosito, ka ge o sepedisana tsela le lebelo, De Groot ( 1946: 19) o re: 

Hier uit kan men eigenlijk afleiden wat dan wel het meest wezenlyke 

van rhythme in psychologische en aesthetische zin is: een afstand 

van een bepaalde lengte tussen twee kernen van intensiteit, die 

afstand is ongeveer drie-kwart seconde. 

Seo De Groot a se hlalosago ke gore mosito o ka swantshwa le maphoto a lewatle. 

0 bolela gore bokgole gare ga dihloa tsa maphoto ao bo ka ba tharonneng ya 

motsotswana. Ge go bolelwa ka mosito woo o nepisago mantsu a lefoko mo 

polelong ya segageso, gona o tla laetswa ka mokgwa wo: 

1 2 

Pe/re e a kiti/ma ( dinoko tse hlano) 

Pe/re e we/le ( dinoko tse tharo) 

Bokgole bjoo bo lego gare ga sehloa sa (1) le sa (2), bo tlo lebana le motsotswana 

wa go kaka tharonneng (3/4). 

Lebelo Iona le dio nepisa palo ya dinoko tse di bolelwago, ke gore e lego gare ga 

dihloa tse pedi tseo tsa mosito. Ke ka lebaka leo: 

-re e a kiti-; 

bjale e tlogo bolelwa ka lebelo le le fetago la ge: 

-re ewe-, 

ge le yona e bolelwa ka Iona lebelo la go kaka leo. 

Ka ge, go ya ka Mojalefa (1993: 149) lebelo e le phapantsho ya go hlalosa botelele 

le bokopana bja mothalotheto, le ge e le lefoko, re yo lekola ka fao le ka 

phethagatswago mantsung. Seo se bolela gore lebelo le laolwa ke botelele bja 

lentsu, go swana le ge re ka re (re bapetsa lebelo la mantsu a): 

nama ( dinoko tse pedi) 

le 

lesimelo ( dinoko tse nne) 

Nama e na le dinoko tse pedi fela, mola lesimelo yona e na le dinoko tse nne; ke 

ka fao go bapetswago lebelo la mantsu ao a go se lekane ka dinoko; fela ka go 

bitswa, mantsu ao a a lekana, ka lebaka la gore a lekana ka nako, go ya ka fao De 

Groot a hlalosago mosito ka gona. Ka gobane nama e na le dinoko tse pedi, lebelo 

la yona le a nanya ge le bapetswa le la lesimelo, ya go ba le dinoko tse nne, yeo 

yona e nago le lebelo la go phakisa. Ka go realo dinoko di laola lebelo, ke gore ge 

dinoko e le tse ntsi, lebelo le a phakisa, mola ge dinoko e le tse mmalwa, lebelo 

le nanya. 

(b) Khutso 

Ge go bolelwa ka khutso, go nepiswa go kgaoga ga polelo; e ka ba ga lentsu, 

sekafoko, le ge e le lefoko; goba go bolela/ngwala ka go khutsa, le ge e le go 

bolela/ngwala ka go tsama o ema goba o khutsa ka mokgwa woo go ka thwego ke 

wa go bala/bolela, ka nepo ya go gatelela seo se itsego. Khutso e laolwa ke 

melao ya (popo-)polelo; go ka hlaloswa ka mohlala so: 

Ba hlaba kgomo. 

le 

Kgomo, ba a e hlaba. 

Ka lebaka la gore lefoko la bobedi le na le khutso (magareng ga kgomo le ba a e 

hlaba) le a nanya ge le bapetswa le leo la mathomo ka gobane Iona ga le na 

khutso, ge le balwa/bolelwa ka mokgwa wa tlwaelo. Lefoko la mathomo le a 

phakisa ka lebaka la gore tatelano ya sediri, tire le sedirwa, ke ya tlwaelo, mola la 

bobedi le nanya ka lebaka la gore tatelano yeo ga se ya tlwaelo ka gobane bjale 

e ka tsela ye: 

Sedirwa + sediri + tiro 

Go fetola tatelano yeo ya tlwaelo yeo, go hlola khutso yeo lefokong leo la bobedi, 

ke gore ge sedirwa se ema ka go la nngele, go na le se sengwe se bohlokwa seo 

se gatelelwago, e lego sona sedirwa seo. 

Bjale re yo lekola lebelo le khutso ge di lebane le mositollo seretong seo sa 

Lekgothoane, Makxothlo. 

9.1.6.4. Mositollo 

Re yo ahlaahla ge mositollo o nepisa botelele bja mothalotheto le ge o lebane le 

lebelo ge le laola dihloa tsa mosito. Gemme ge, re napile re thoma go tsinkela 

botelele bja methalotheto yea: 

Botelele bia methalotheto 

Lekgothoane yena o re: 

Makxothlo manyelaphaxong, 

Mothla' pula o nyela kae? 

( dinoko tse senyane) 

( dinoko tse senyane) 

Taba yeo e bolela gore methalotheto yeo e a lekana ka botelele ka lebaka la gore 

mothalotheto wo mongwe le wo mongwe o na le dinoko tsa go lekana tse senyane. 

Seo se bolela gore ka tshwanelo methalotheto yeo e swanetse go lekana ka lebelo, 

empa ga go bjalo ka lebaka la gore dikhutso tsa methalotheto yeo ga di lekane. 

Yona taba yeo e tlo bolelwa ka botlalo ge re sekaseka ge lebelo le laola dihloa tsa 

mosito. 

9.1.6.6. Ge lebelo le laola dihloa tsa mosito 

Mo gona, re yo hlalosa lebelo, dikhutso le dikhutswana tsa sereto seo sa 

Lekgothoane: 

Makxothlo II manyelaphaxong, Ill 

Mothla' pula / o nyela kae? Ill 

Leswao leo (/) le emela khutso ye nnyane, la (//) le emela khutso ya magareng, 

mola la (///) Iona ge, le emela khutso ye kgolo. Ka go realo go na le phapano ya 

lebelo gare ga methaladi yeo. Ka lebaka la khutso ya magareng, ke gore ye 

kgolwanyana, magareng ga makgohlo le manyelaphagong, lebelo la mothalotheto 

woo ke la go iketla. Ka go realo khutswana yeo ke yona e hlolago gore lebelo le 

iketle. 

Gape ge go bapetswa dikarolo tse pedi tseo tsa mothalotheto woo, ga di lekane ka 

lebelo, ka lebaka la gore karolo ya mathomo (makgohlo), e na le dinoko tse tharo, 

mola karolo ya bobedi (manyelaphagong) yona e na le dinoko tse selelago. Ka go 

realo lebelo la dikarolo tseo, le a fapana: Lebelo la makgohlo le a nanya; mola la 

manyelaphagong Iona le phakisa. 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESIJHI YA PRETORIA 

139 

Ka yona tsela yeo lebelo le fapantsha dikgopolo tse pedi tseo (makgohlo le 

manyelaphagong) ka go nepisa makgohlo; ke gore ka gore lebelo la makgohlo le 

a nanya, makgohlo ao ke gore a bohlokwa. 

Bjale ka gore re bone mothalotheto wa pele, a re lekoleng mothalotheto wa bobedi: 

Mathia' pula o nyela kae? 

Khutswana yeo ya magareng ga mohla' pula le o nyela kae?, ke ye nnyane ge e 

bapetswa le yeo ya magareng ga makgohlo le manyelaphagong. Khutswana yeo 

e hlolwa, ke gore lehlathinako leo, bjale e lego leinagokwa (mohla'pula) ga e sa le 

mantsu a mabedi, (mohla + pula), ka fao ga le na boikemo, mola karolo ya bobedi 

ya mothalotheto; o nyela kae?, e bopilwego ka mantsu a mabedi a go ikema, e lego 

lediri (nyela) le lehlathipotsiso (kae?), di na le boikemo. 

Lehlathipotsiso ga le kgone go fetoga, ke gore kae?, bjalo ka neng?, bjang? e tsea 

boemo bja tlwaelo bja lehlathi; e ka se tsoge e bile: 

Kaeo nyela? 

Lebaka ke gore ka mehla lehlathipotsiso le bewa ka mafelelong a lefoko ka gobane 

ga le kgone go ema pele ga lefoko. Ka go realo le tiisa boemo bja tlwaelo. 

Bjale mahlathi a mangwe ona a kgona go ema mathomong goba mafelelong a 

lefoko, mohlala so: 

0 nyela kae mohla' pula? 

Gape go ka thwe: 

Mohla' pula o nyela kae? 

Lefoko leo la mathomo ga le na khutso ge le balwa goba ge le bolelwa, mola lefoko 

la bobedi Iona le na le khutso, ke gore khutso e mo gare ga mohla'pula le o nyela 

kae?, go swana le: 

Ba hlaba kgomo. 

Ka fao ge, ge mohuta wo wa lehlathi o bewa mathomong a lefoko, go na le 

bohlokwa bjoo bo itsego bjoo bo gatelelwago godimo ga Iona. Khutso yeo e 

hlolwago, le yona e sa gatelela bohlokwa bja Iona (mohla'pula). 

Ka Iona lebaka leo la go ngwala lehlathi leo mo mathomong a lefoko, go 

sepedisana le khutso yeo. Gemme ge, yona khutso yeo e lebane le lebelo. 

Gape re yo lekola dikarolo tse pedi tseo tsa mothalotheto: 

Mohla' pula o nyela kae? 

Bjale re lemoga gore ga di lekane ka lebelo. Karole ya pele (mohla'pula) yeo bjale 

e lego lentsu le tee, leinagokwa, e a nanya ka lebaka la gore ga e na boikemo, 

mola karolo ya bobedi (nyela + kae?) yeo e nago le mantsu a mabedi, e phakisa 

ka gobane e na le boikemo. 

Ka go dira bjalo, seretong se sa Lekgothoane, Makxothlo, go na le khutso le lebelo, 

gomme bobedi, di gatelela seo se itsego ge go hlathollwa ka botlalo, ka lebaka la 

gore phapantsho ya mosito ga e kgone go ikemela ka boyona; e sepedisana tsela 

le tse dingwe. Ka ge makgohlo a gatelelwa ka mokgwa woo, ke gore ke a 

bohlokwa. 

Taba yeo e bolela gore mosito o tiisa bohlokwa bja makgohlo. Ka wona mokgwa 

woo wa go bapetsa mosito wa makgohlo le manyelaphagong, go fapantsha 

tlhompho le lenyatso gomme ka go dira bjalo, mosito o godisa kgegeo. 

Mothalothetong wa bobedi, go bjalo ka gobane mosito ~ona o gatelela bohlokwa 

bja mohla'pula. 

Ge go fapantshwa gape mothalotheto wa pele le wa bobedi wa Makxothlo, go tlo 

lemogwa gore ga e lekane ka lebelo: Wa mathomo o na le lebelo la go nanya, mola 

wa mafelelo wona o na le lebelo la go phakisa. Seo se gatelela gore mothaladi wa 

pele, o bohlokwa ka lebaka la gore g'o godisa kgegeo. Bohlokwa bjoo bo 

tsweletswa ke yona phapano yeo ya lebelo. 

I 

9.1.6. 7. Lebotsisi : Potsisoretoriki 

Moreti o re: 

Mohla' pula o nyela kae? 

Ka potsiso yeo, Lekgothoane ga a bege fela, empa o a gapeletsa, gomme ka 

thekniki yeo ya potsisoretoriki, tebanyo ya gagwe e a utologa, ka gobane bjale re 

tseba karabo; o gegea makgohlo. Tseo di tsweletswago ke potsisoretoriki di tiiswa 

ke sesura. 

9.1.6.8. Sesura 

Mo magareng ga methalotheto yeo ya Makxothlo, go na le khutso ye kgolo. Khutso 

yeo e bitswa sesura; ke gore khutso yeo e lebane le metara. Ke mosetwana wa go 

arola dikarolometara tse pedi tseo tsa thetotumiso yeo ya Lekgothoane. Sesura se 

na le mosomo wo bohlokwa, e lego: 

Go gapeletsa dikarolometara tseo tse pedi, ka go dira bjalo di bapetswa le kgopolo 

ye, phagong le lebotsisi, kae?: 

Makxothlo manyelaphaxong, 

Mathia' pula o nyela kae? 

Papetso yeo e tsweletsa phagong gore e be karabo ye e lebanego le potsiso ya 

karolometara ye: 

... o nyela kae? 

Ka tsela yeo sesura se tsweletsa kgegeoteramatiki ye e tiisago moko wa ditaba ka 

go gegea makgohlo. 

Metara, ka ntle le ka fao o hlalositswego ka gona (ge re ahlaahla metara), e sa le 

phapantsho ya mongwalelo. Ka gona, sesura ge e le thulaganyo, se gatelela 

phagong, ke gore se tiisa lefelo. Taba yeo e bolela gore se lebane le polediso, ka 

lebaka la gore se bapetsa lefelo (phagong) le lebotsisi (kae?) ka mokgwa wa 

potsiso. Bjale ge sesura se lebane le mongwalelo, se tiisa phapano gare ga 

polediso yeo le potsiso. 

Ka tsela yeo ge, ge bjale e le phapantsho ya mongwalelo, lebotsisi, kae?, le a 

tiiswa ka gobane bjale le ntsha kgegeo ka lebaka la gore go botsiswa phagong 

(lefelo) yeo karabo e tsebjago bjale. Ka gona go dira bjalo, sesura se gatelela tse 

re di tsebago, e lego karabo; ke ka tao go godiswago kgegeo. 

9.1.6.9. Poeletso 

Lekgothoane o no re: 

Makxothlo manyelaphaxong, 

Mothla' pula o nyela kae? 

Lediri leo la go nyela, ke Iona le boeletswago. Mongwadi o boeletsa nyela yeo, go 

gatelela papetso ya makgohlo le manyelaphagong. Ke gore go bapetswa tlhompho 

(makgohlo) le lenyatso (manyelaphagong): 

... o nyela kae? 

Nyela mo ke poeletso ye e gatelelago lenyatso (manyelaphagong), ka go realo go 

tiiswa lenyatso go ntsha kgegeo. 

9.1.6.10. Poeletsomedumo ya ditumatsweledi tsa leganomathoko {I/hi). 

Medumo I le thl mo seretong sa Makxothlo: 

Makxothlo manyelaphaxong, 

Mothla' pula o nyela kae? 

Medumo yeo (e ntshofaditswego seretong), ke ditumatsweledi tsa leganomathoko, 

tseo di boeletswago go feta medumo ye mengwe seretong seo. Poeletso yeo ya 

medumo, e gatelela ditlhaloso tsa mantsu goba dikgopolo tseo e lego mohla' pula, 

e lego nako ya tlhobaelo, le go se iketle, le ga esita le ona matshwenyego; le nyela 

yeo e emelago mathata a go hlola tse di hlomphegago gomme tsa lebantshwa le 

tlalelo (mohla' pula). 

Gape tseo tsa go hlomphega, di bapetswa le kgopolo yeo ya lenyatso, nyela; 

gomme ka go bapetsa lenyatso le tlhompho go tiiswa kgegeo. 

Ge go rungwa, go ka thwe, diphapantsho tsa mongwalelo di kopantshwa le moko 

wa ditaba ka dithekniki tseo di itsego go tsweletsa khuduego ye e itsego ya 

Lekgothoane. Ka botsona diphapantsho, di kgona go lebantshwa, tsa ba tsa 

tswetsa pele moko wa ditaba; mola mosomo wa dithekniki e le go nepisa 

diphapantsho tseo le moko wa ditaba. 

10. KGAOLO YA LESOME 

10.1. MMADI 

10.1.1. Matseno 

Re setse re boletse (a) ka moo bophelo bja mongwadi bo kago tsweletsa kwesiso 

ya dingwalo ka gona, le (b) ka sengwalo seo se nepisago selaodiswa ("text"). Bjale 

re ya go ahlaahla ka moo boitemogelo bja mmadi bo tlogo godisa goba gona go 

humisa kwesiso ya sengwalo ka gona. Ge a tiisetsa bohlokwa bja mmadi, Segers 

(1980:9) o re: 

Literatuur bestaat alleen bij de gratie van haar lezer. 

Yona tebelelo yeo e amana le ya "receptie-esthetica'\ e lego teori yeo e lebanego 

le mokgwa wa mmadi ka moo a amanago le sengwalo ka gona. Ge a hlalosa 

kgopolo yeo go e tswetsa pele, gona letlakaleng leo, Segers o re: 

De receptie-esthetica onderzoekt de literaire tekst vanuit het 

standpunt van de lezer. Hierbij spelen werkelijke of hypothetische ( dat 

wil zeggen door een onderzoeker ge(re )construeerde lezersreacties, 

gegeven naar aanleiding van een tekst, een belangrijke rol. 

Seo a se gatelelago ke gore ge monyakisisi a fatisisa sengwalo, ka diatleng, o 

swere tebelelo ya mmadi, ka lebaka la gore ge go se mmadi, ga go na sengwalo. 

Taba yeo e gatelela maikutlo a mmadi, ke gore, / mmadi o kwesisa bohlokwa bja 
I 

sengwalo seo a se balago; goba o ipshina ka sona goba ga a ipshine ka sona. 

Teori yeo ya "receptie-esthetica", go ya ka Segers (1980: 11 ), e thomilwe ke Hans 

Robert Jauss le Wolfgang Iser. Ke bona borateori ba bagolo ba teori yeo bao. 

Dikgopolo tseo e lego dikokwanekgolo tsa teori yeo, ke ya "verwachtingshorizon" 

ya Jauss, le ya "open plekken" ya Iser. Segers o tswela pele ka gore mareo ao a 

mabedi, o ka re ke mahlalosetsagotee. 0 hlatholla go tswela pele kgopolo ya Jauss 

go re (1980:12): 

Met ander woorden: de esthetische distantie tussen verwachtings­

horizon en tekst, dat wil zeggen het verschil tussen het vertrouwde 

van esthetische ervaring tot dan toe en de door de nieuwe tekst 

geeiste horizonsverandering, bepaalt de esthetische waarde van een 

tekst. Naarmate die afstand kleiner wordt, nadert de desbetreffende 

tekst het gebied van de triviaalliteratuur. Deze laatste zou geen 

horizonverandering van de lezer verlangen, maar daarentegen de bij 

de lezer levende verlangens inwilligen en zijn vertrouwde gevoelens 

bevestigen. 

Moo re bona Jauss ge a somisa kgopolo yea (a) go fapantsha sengwalo sa 

kwesisano le sago itisa (e lego "triviaalliteratuur" ya gagwe), (b) go re sengwalo sa 

go itisa ga se na mohola wo mogolo, ka lebaka la gore, mmadi ka pelapela o kgona 

go bona ka moo mongwadi a tlogo tlemolla lehuto. Dikgopolo tseo di kwana le tse 

Iser a di boletsego. Iser (Segers, 1980: 15) yena o hlalosa teori yea gore ke "open 

plekken": 

Intern wordt een literaire tekst gekarakteriseerd door "open plekken" 

(Leerstellen). 

O tiisetsa taba yea go tswela pele gona letlakaleng lea go re: 

Als het aantal open plekken te klein is, loopt de fictionele tekst het 

risico zijn lezer te vervelen, omdat zijn in stijgende mate met 

Bestimmtheit geconfronteerd warden. 

"Open plekken" yea ya Iser, e lebane le dithekniki tse mongwadi a di somisago go 

raragantsha kanegelo/taodiso ya gagwe; ka tsela yea mmadi ga a kgone go bona 

tharollo ya mathata ao a hlaloswago ke mongwadi; ke ka lebaka lea a rego mmadi 

a ka se ke a lapiswa ke sehlaloswa sea. 

Gabotse teori yea ya Jauss le Iser ke ya go sekaseka, ke gore ke ya go tsweletsa 

mohola goba bofokodi ("literaire waarde") bja sengwalo sea se lekodiswago 

(Segers, 1980: 12). Jauss (Segers, 1980: 13) o gatelela bohlokwa bja teori yea ge 

histori ya dingwalo e nyakisiswa. Ge a hlalosa kgopolo yea, Segers (1980: 12) ore: 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESIJHI YA PRETORIA 

146 

Voor Jauss bestaat de literatuurgeschiedenis niet uit literaire feiten 

maar uit literaire gebeurtenissen. Een tekst wordt voor zijn lezer tot 

een gebeurtenis als hij deze leest en vergelijkt met andere reeds 

bekende teksten en als hij uit die tekst het bijzondere karakter 

destilleert, waardoor een maatstaf gevonden is om toekomstige 

teksten te literaire gebeurtenissen wordt primair tot stand gebracht 

door de leeservaring die de lezer heeft. De leeservaring wordt door 

Jauss ongeveer gelijkgesteld met het begrip "verwachtingshorizon". 

Se bohlokwa moo ke gore Jauss o sa tsoma kelo ("maatstaf') ya go sekaseka 

("beoordelen") dihlaloswa. Taba yeo ke phapantshokgolo gare ga dinyakisiso tsa 

boJauss le bolser le ya thesese ye. Pele re ka tswela pele le nyakisiso ye, 

diphapano gare ga tebelelo ya boJauss le Iser le ya rena, di tlo akaretswa ka 

boripana. Gabotse di lebane le (a) mokgwa wa nyakisiso le (b) tlhaloso ya kgopolo 

ye, mmadi. Eupsa ga go na diphapano fela, le kwano e gona. Segers ( 1980: 11) o 

e akaretsa ge a re: 

10.1.2. 

De literaire tekst wordt enkel via of met het oog op de lezersreactie 

onderzocht. 

Mokgwa wa nyakisiso 

Go na le mekgwa ye mebedi ye e fapanego e lego go sekaseka le go hlalosa. 

Jauss le Iser ba somisa mokgwa wa go sekaseka; ke ka lebaka leo ba bonago kelo 

ya go tsweletsa bohlokwa, mohola goba bofokodi bja selaodiswa. 

Phapano ye e lego gare ga sengwalo sa kwesisano le sa go itisa, ke ye e lego gare 

ga kelo yeo; sa kwesisano ke se bohlokwa; se na le mohola; sa go itisa ga se sa 

loka ka lebaka la gore se a lapisa ("vervelen"), se phalwa ke sa kwesisano, ka 

gobane "de esthetische distantie tussen verwachtingshorizon en tekst" ke ye 

nnyane kudu. 

Mokgwa wa nyakisiso wa thesese ye ya rena, ke wa go hlalosa, ke gore ke go 

bolela seo selaodiswa e lego sona; ke ka lebaka leo re rego phapano gare ga sa 

kwesisano le sa go itisa ga e lebane le mohola goba bohlokwa bja sona, ke gore 

re re se lokile; mola seo sona se se sa loka. 

Phapano yeo ke ye bohlokwahlokwa ka lebaka la gore e amane le kgopolo ye, 

mmadi - mmadi yoo go ya ka boJauss, ke yoo a bitswago "reele lezer". Gabotse 

teori ya bona e swanetse go fapantsha mmadi wa sa kwesisano le wa sa go itisa, 

ge ba sa rate gore go ahlolwe sepitsa. O tswela pele ka go re (1980: 19): 

Hij is per definitie een andere persoon dan de onderzoeker. 

Mo thutong ye, kgopolo yeo e hlathollwa ka gore mmadi e ka ba monyakisisi; e 

swanetse go ba mmadi yo a lebanego le mongwadi goba yoo a kwanago le 

tebanyo ya mongwadi. Ge e se mmadi yo a kwanago le molaetsa wa mongwadi o 

tlo gatelela bofokodi bjo e sego bja sengwalo seo; o tlo gatelela bofokodi bja gagwe 

go kwesisa seo a se balago. 

Le ge re yo bapetsa dilaodiswa mo nyakisisong ye, di ka se bapetswe gore go 

tsweletswe mohola, bohlokwa goba bofokodi bja tsona. Dilaodiswa tse dingwe di 

tlo bapetswa ka lebaka la gore di godisitse boitemogelo bja mmadi gore kwesiso 

ya gagwe ge a bala sengwalo, e be ye e tebilego. 

Ge go nyakisiswa sereto seo sa Lekgothoane, Makxothlo, ditemogo tse di 

nepagetsego e tlo ba (a) tsa Van Warmelo le (b) tsa monyakisisi. Gabotse tsa Van 

Warmelo di akaretsa direto tsa Lekgothoane ka bophara; gape tsona di setse di 

boletswe kgaolong ya peleng. Ke tsa monyakisisi fela tseo di nepisago seretotumiso 

seo. 

10.1.3. Makxothlo 

10.1.3.1. Matseno 

Go bohlokwa go hlalosa boahlamo bja boitemogelo bja mmadi ka go lekola sereto 

sa Lekgothoane, Makxothlo. Gorn me ge, go tlo hlokomelwa ditaba tse di itsego fela, 

e lego tse di nepisago (a) sererwa, le (b) dithekniki tse di somisitswego ke sereti 

ge se rulaganya ditaba, e lego dithekniki tsa thulaganyo le mongwalelo. 

Le ge re yo ahlaahla ditaba tseo, seo ga se bolele gore re yo hlalosa boitemogelo 

bjoo bja mmadi ka moka. Fa go yo hlathollelwa mmadi gore boitemogelo bjoo bo 

na le mohola, le ge e ka ba bjo bonnyane mo gokaakang. Fela molaetsa woo wa 

mongwadi, woo, o kgethetswego nyakisiso ye, e swanetse go ba boitemogelo bjo 

bo nepisago. Ke ka lebaka leo go kgethilwego dingwalo di se kae le boitemogelo 

bja mmadi bjoo bo lebanego le setso, e lego tumelo ya bathe mabapi le 

m akgohlo/leribisi. 

Dingwalo tse di tlogo hlokomelwa ke (a) Leribisi (1979:30-1 ), seretotumiso seo, ka 

go kwana, se tlogo emela direto ka moka tsa Sesotho sa Leboa, tse di 

ngwadilwego mabapi le makgohlo, (b) Dood in die berge (Van Wyk Louw), (c) 

Sekretarisvoel (1980:54) le (d) polelo ya Moapostola Poulose. Re yo thoma ka go 

sekaseka sereto sa Malebana, Leribisi (1979:30-1 ): 

Ke nna leribisi morwa' Kgampi, 

Ke makgotlo setsebja ke bosekgotlola bosego; 

Ke tsebja ke bomankgagane sekgagela tsebe, 

Bomolema tlaa o tse thophi. .. 

Nna leribisi nonyana ya bomonyamane. 

Se re o bona sefahlogwana wa re ke katse 

Wa bona ditsebjana wa re kgane ke tsa semake, 

Dinganana wa re go bona wa re o bone nkwe 

Tsa nna leubeube nonyana setlala kgamping. 

Ke makgotlo sekgotlolela magotlo, 

Bonthasolane gotlwana sethasoga bosego; 

Nthasolane mathasoletswa mogolong. 

Mphaka ke swere legare masega ka gohle, 

Ke tshautshau ka ona ke phatlela mogolong. 

Se re go kwa hiihii bosego, 

Wa ngita mapai wa tshaba le go gohlola; 

Wa hloma eke ke sehlola ke a hlola, 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESIJHI YA PRETORIA 

149 

Wa gopola gore mongwe o tic tsewa ke phiri; 

Aowa, ke a itshelela, ke inyakela magotlo. 

Se bone mahlo mosegare go kgokologa, 

Wa gopola gore le ge ke go lebeletse ke a go bona. 

Ke lemogwa ke botangtang le makwete fela 

Gore mahlo a ka mosegare ke ngwedi letsatsing; 

Gape kgamping ya leswiswi gore ke senakangwadi. 

Ka bofsega ke hlong legadimeng; 

Goba ntwa ke ilana le yona, 

Mosegare ke lelekiswa le ke botangtang, 

Ke segwa le ke makwete bopshoommakubu; 

Mola bosego nka ba hwetsa ke kwametsa kwamekwame! 

Ke makgotlo sebeela phagong, 

Bana ke thwathwasa mataa maja nama; 

Nna kgosikgolo ya bokgampi 'a bomonyamane. 

Maubeube le bomankgagane ke sona tshabana sa ka; 

Nna kgosi sebusa, serena bosego fela. 

Re yo lekodisisa Leribisi, go ya ka diteng, thulaganyo le mongwalelo, gomme re yo 

hlalosa ka moo le lego ka gona. 

10.1.3.2. Diteng 

Mo re yo nyakisisa Leribisi ka go tsinkela diphapantsho tsa leribisi le diphapantsho 

tsa leribisi tsa setso. 

(a) Diphapantsho tsa leribisi 

■ Nonyana yeo e phelago bosego: 

Malebana o re: 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESIJHI YA PRETORIA 

150 

Ke nna leribisi morwa' Kgampi, 

Ke makgotlo ke setsebja ke bosekgotlola bosego, 

Ke tsebja ke bomankgagane sekgagela tsebe, 

Bomolema tlaa o tsee thophi. .. 

Nna leribisi nonyana ya bomonyamane. 

■ Sebopego sa leribiAi: 

Moreti o re: 

Se re o bona sefahlogwana wa re ke katse 

Wa bona ditsebjana wa re kgane ke tsa semake, 

Dinganana wa re go bona wa re o bone nkwe 

■ Nonyana ya go tsoma/phela ka magotlo le bomankgagane: 

Ke tshautshau ka ona (magotlo) ke phatlela mogolong. 

Malebana le bomankgagane gona Malebana o re: 

Maubeube le bomankgagane ke sona tshabana sa ka; 

■ Moe beelago mae gona: 

Malebana o e hlalosa ka go re: 

Ke makgotlo sebeela phagong, 

(b) DiphapantAho tAa setAo 

■ Nonwane: 

Temathetong ya boselela, Malebana o re: 

Mosegare ke lelekiswa le ke botangtang, 

Ge a reta sereto seo, go bonala Malebana a na le khuetso ya nonwane yela ya 

gore go tlile bjang gore leribisi le hloege magareng ga dinonyana ka moka. Ka 

boripana, nonwane yeo yona e re: 

Dinonyana di ile tsa kgobokana go kgetha kgosi ya tsona. Kopanong yeo ya tsona 

di ile tsa kwana gore nonyana yeo e tlogo fofa go di feta ka moka, ka go ya 

godimo, ke yona e tlogo ba kgosi ya tsona. 

Dinonyana ka moka di ile tsa itokisetsa phadisano yeo. Letsatsi la phadisano le rile 

go fihla, napile phadisano ya kgatlampana. Ka bohlajana tangtang e ile ya lemoga 

gore e ka se o bese wa tuka go bomogala' nong. E napile ya ipata le nong. Di rile 

di sa tloga fela, ya re phurr! ya dula ka lefegong la nong. Nang e ile ya fofa le 

tangtang yeo ya sobelela le yona kua marung. Erile ge nong e di siile ka moka, e 

swanetse go Ila go laetsa ge e le yona kgosi, tangtang ya botsoga lehwafeng la 

nong ya fofela ka godimo ga yona, gomme ya re: 

Nxo ! Nxoo ! Nxoo ! 

Ke nna kgosi ! 

Ke kgosi ya dinonyana tsohle! 

Nxo ! Nxoo ! Nxo ! Ke kgosi ! 

Ka ge nong e setse e lapile, ya sitwa go fofela ka godimo ga tangtang. 

Ka lebaka la go se kgotsofatswe ke bonnyane bja tangtang yeo, le gore 

mohlomongwe e ka be e logile maanomabe, dinonyana tsohle tsa lakana go bolaya 

tangtang. Tangtang e ile ya tshaba go fihlela e tsena ka moleteng. Dinonyana di ile 

tsa kwana go e leta gore e se tswe ka fao moleteng, ka lebaka la gore e tlo bolawa 

ke tlala ka fao e tsenego ka gona. 

Di ile tsa dula moo, moo moleteng go fihlela di fenywa ke tlala. Di napile tsa loga 

maano a go leta tangtang ka moo moleteng. Di napile tsa kgopela leribisi gore e 

be moletamolete, gomme tsona di ile tsa ikela go sela. Leribisi le ile la swarwa ke 

boroko, gomme ka go tshosetsa tangtang la fela le re: 

Ke a go bona! 

Geo ka tswa 

Ka moo, ke a go bolaya ! 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESIJHI YA PRETORIA 

152 

Tangtang ka ge e kwele maano ao a dinonyana, e ile ya ipatametsa mojako wa 

molete. Ge leribisi le bolela bjalo, yona ya re: 

Ruri o a mpona leribisi? 

Ge nka tswa o ka reng? 

Ka ge tangtang e lemogile gore leribisi le robetse, ka ge le be le sa fetole dipotsiso 

tse tsa tangtang,tangtang ya re botso! ya ikela le naga. 

Ge dinonyana di boa maselo, di hweditse leribisi le sa bolawa ke thokwane, gomme 

la tsoswa ke tsona ge di fihla. Le rile ge le tsoswa la holofetsa ge tangtang e sa le 

ka moleteng. Di rile di sa isana le Iona kua le kua, tsa kwa tangtang e le kua 

marung ere: 

Nxo! Nxoo! Nxo! 

Ke nna kgosi ! 

Ke kgosi ya dinonyana tsohle! 

Nxo ! Nxoo ! Nxo ! Ke kgosi ! 

Bakeng sa gore dinonyana ka moka, di kitimise tangtang, di napile tsa hlomara 

leribisi. Di ile tsa le kitimisa go fihlela di le bolaya. 

Ke ka fao le lehono, dinonyana di hloilego leribisi, gomme gape, ke ka fao leribisi 

le Iona le phelago bosego ka baka la gona go tshaba dinonyana tse dingwe, ka ge 

lehu Iona le tshabja ke bohle. 

Go ya ka Serudu (1990:54) nonwane yeo e wela legorong la kakanyotlhaloso, ka 

lebaka la gore go hlaloswa seemo sa leribisi. Ka nonwane yeo Malebana o sa tiisa 

boi bja leribisi: 

Ka bofsega ke hlong legadimeng. 

Re ka no phetha ka go re boi bjoo bja leribisi bo na le kamano le lenyatso leo 

Lekgothoane a hlalosago makgohlo ao a a retago. Eupsa boi bjoo re ka re ke 

nyenyefatso fela, yeo e lego hlong, e sego se sengwe, kgegeo. 

■ Tumelo: 

Go tswela pele moreti o reta leribisi ka go re: 

Se re go kwa hiihii bosego, 

Wa ngita mapai wa tshaba le go gohlola; 

Wa hloma eke ke sehlola ke a hlola, 

Wa gopola gore mongwe o tlo tsewa ke phiri; 

Aowa, ke a itshelela, ke inyakela magotlo. 

Taba yeo e tiisa gore Malebana o na le khuetso ya ditumelo tsa Seswana tsa go 

re leribisi ke seka sa lehu. Ge le ka dula godimo ga tlhaka ya ntlo ya geno, la Ila 

(bosego), le tlisa lehu ka lapeng leo. Ebile gape ke nonyana ya go diriswa ke baloi 

ka nepo ya go bolaya. Ke ka fao le lehono Baswana ba sa hloilego leribisi, ka ge 

le ba tlisetsa lehu ka gae. Ke ka moo re kwago Malebana a re: 

Wa hloma eke ke sehlola ke a hlola, 

Wa gopola gore mongwe o tlo tsewa ke phiri; 

Bjale ka ge re tsinketse diteng tsa Leribisi, re yo fetleka thulaganyo le mongwalelo, 

e lego letlalo la bobedi le la boraro la sengwalo. Thulaganyo le mongwalelo di yo 

bolelwa ka boripana fela ka lebaka la gore sererwa (sererwa sa sereto sec, ke 

leribisi) le moko wa ditaba wa sereto (e lego go godisa leribisi, ke gore sereto ke 

seretotumiso sa bogologolo moo sereti se tumisago seo se retwago) di a 

batamelana. Ke ka lebaka leo "verwachtingshorizon" yeo Jauss a bolelago ka yona, 

re ka rego ke ye nnyane; sereto ya ba sa go itisa, ke gore, ga se na molaetsa wo 

o tebilego. 

10.1.3.3. Thulaganyo 

Thulaganyo ya Leribisi ga e lebane le boitemogelo bjoo re bo nyakago, ke gore ge 

leribisi e le seka sa lehu goba selo se sengwe se se itsego se bohlale. Lebaka ke 

gore thulaganyo yeo ga e na tshwantsho ye e tebilego gammogo le tiriso ya go 

kgodisa; ka go realo leribisi ke seretotumiso fela; e sa le leribisi, le ge e le "Kgosi 

sebusa, serena bosego fela". Ka tsela yeo re bone gore "verwachtingshorizon" yeo 

Jauss a bolelago ka yona, ke ye nnyane. Le ge go le bjalo, Malebana o dirisa 

dithekniki tse di lebanego le seretotumiso, e lego tshwantshiso, mainagokwa, 

tshomiso ya leba le mothofatso: 

Tshwantshiso: 

Ke makgotlo sekgotlolela magotlo. 

M ainagokwa: 

Sekgotlolelamagotlo, sekgagelatsebe, bjalobjalo. 

Mothofatso le leba: 

Ke makgotlo sekgotlolela magotlo. 

Ka yona tsela yea, Malebana o tumisa leribisi, o ka re o nyaka go tsweletsa 

nonyana yea ka boyona, eupsa le ge go le bjalo kgodiso yea ya leribisi magareng 

ga Malebana le Lekgothoane e a fapana; ka gobane Lekgothoane o raragantsha 

thulaganyo gomme leribisi la gagwe ya ba seka; ke seswantsho sa motho gomme 

mafelelong seka sea se fetoga lehu, go ya ka moo re setsego re bone ka gona. 

Go ka thwe Malebana le Lekgothoane o ka re ba a swana mabapi le kgopolo ya 

go nyatsa leribisi: Malebana o bolela ka boi mola Lekgothoane yena a bolela ka go 

nyatsa, fela boi bjoo bo hlaloswago ke Malebana ga se bja go nyefola lenyatso, 

mola kgodiso yea ya lenyatso ya Lekgothoane e bonagala gabotse ka kgegeo. 

10.1.3.4. Mongwalelo 

Malebana o bega ditaba fela, ke gore o hlalosa ka go no bega. Ga a dirise kgegeo, 

ka go realo ga re bone khuduego ye ntsi sengwalong sea sa gagwe; ke gore ga a 

nyatse, ebile ga a gegee, o dio hlatholla ka go bega diphapantsho tse di itsego tsa 

mongwalelo. 

Re yo tsopola phapantsho ya mongwalelo e tee go lekola phapano gare ga 

mongwalelo wa Malebana le Lekgothoane. Re lekola phapantsho ya mongwalelo, 

ya mothofatso. 

Ke makgotlo sekgotlolela magotlo ... 

Ke makgotlo setsebja ke bomankgagane bosego ... 

Ke makgotlo sebeela phagong ... 

Malebana o dirisa thekniki yeo ya mothofatso go godisa nonyana yeo, leribisi, ge 

e le motsomi yo mogolo wa magotlo, yoo a beago mae phagong. Ga a somise 

thekniki yeo go tsweletsa se sengwe, seswantsho se se itsego, sec leribisi le ka 

bago le se emela; mola ka polediso yeo, Lekgothoane a somisa mothofatso ka go 

re: 

... o nyela kae? 

Ka go dirisa potsiso yeo, go nyatsa leribisi leo o tswetsa kgegeo pele. Ka wona 

mokgwa woo leribisi leo la gagwe le emela se sengwe, seka; ke motho, 

seswantsho sec mafelelong se emelago lehu. 

10.1.3.6. Bohlokwa bia Malebana 

Leribisi la Malebana le hlaloswa go ba nonyana ya go tsoma bosego yeo e 

lebanego le lehu; ka tsela yeo, sereto sec sa Malebana se godisa boitemogelo bja 

mmadi gore a tie a kwesise sereto gabotse. Ke ka yona tsela yeo sereto sec ka 

diteng (tsa sona) se humisago boitemogelo bja monyakisisi ka ge "verwachtings­

horizon" ya gagwe, yeo e boletswego ke Jauss, e golago, ka gobane Malebana o 

tiisa kgopolo yeo ya gore leribisi le emela lehu. 

Bjale re yo lekola ka fao sereto sa Van Wyk Louw, Dood in die berge (1975:38), 

sona se ka humisago boitemogelo bja mmadi. Ge a reta sereto sec o re: 

Die uile in die klipskeur sit 

en fonkel swart en goud en wit 

Het hy uit hierdie dun lug 

... geval? gevlug? 

Re lemogile ka fao sereto sa Malebana, Leribisi, se- kwanago le seo sa 

Lekgothoane, ge diteng tsa tsona di bapetswa. Bjale kwano gare ga seo sa Van 

Wyk Louw le seo sa Lekgothoane, e sekametse matlalong a mabedi a sengwalo, 

e lego la diteng le la thulaganyo. 

Seretong seo, lehu, ke kgopolo ye bohlokwa go fapana le seo sa Malebana, ka 

lebaka la gore ge mmadi a sa le bone, gona a ka se kwesise sereto seo. Re ka re 

kgopolo yeo, lehu, ke kokwanekgolo ye e tsweletsago moko wa ditaba. 

Ge re tsinkela sereto seo, gagolo, re yo somisa lengwalotaodiswana la Merwe 

Scholtz (1975:38-40) ge a hlatholla tebanyo ya Van Wyk Louw. Le ge direto tseo 

tse pedi di fapana, go na le kwano ye e makatsago, ka tsela yeo, sereto seo sa 

Van Wyk Louw se godisa boitemogelo bja mmadi ge a bala seo sa Lekgothoane; 

go kgonthiswa kwesiso ya dikgopolo tse dingwe tseo di tsweletsago moko wa 

ditaba. 

Dood in die berge 

Mo thaetleleng yeo, Dood in die berge, kgopolo yeo, lehu ("dood"), ga e nepise 

"dood" yeo gabotse, ka lebaka la gore lentswanahlogo, e lego "die", le a hlokega. 

"Dood" yeo e lebane le kgopolo ye e phatlaletsego: Ga se motho yo a hlokofetsego; 

gape ga se lehu ka bolona; gabotse e bolela tiragalo ye e lebanego le go hwa goba 

go hlokofala ga selo, ka ntle le go e nepisa gabotse. Taba yeo e godisa phisegelo 

ya mmadi go balela pele; o rata go tseba nepiso ya "dood" yeo. 

Ge a tswela pele ka go bala, o lemoga gore tematheto ya pele (ye e bolelago ka 

ga makgohlo) ga e rarolle mathata a mmadi mabapi le kgopolo ye, "dood". Fela ge 

a thoma go bala tematheto ya bobedi, ke ge a thoma go lemoga se se lebanego 

le lehu leo, e lego "hy": 

Het hy uit hierdie dun lug 

Ga go na se sengwe mo seretong seo se se kago lebana le lehu ka ntle le "hy" 

yeo. Sephetho sa mmadi ke gore "hy" yeo e hlokofetse. Se sengwe seo mmadi a 

se tsebago ke gore "hy" yeo ga se nonyana bjalo ka makgohlo, ka lebaka la gore 



Digitised by the Department of Library Services in support of open access to information, University of Pretoria, 2024

 
 
 

UNIVERSITEIT VAN PRETORIA 
UNIVERSITY OF PRETORIA 

~ YUNIBESIJHI YA PRETORIA 

157 

nonyana e ka se we e fofa go tswa sebakabakeng, ka ntle ga ge fela e ka be e 

bolailwe go tswa fao sebakabakeng; e bolawa mohlomongwe ke motsomi. Ge 

nonyana e ehwa, e hwa e dutse fase; pele ga ge e thoma go ka fofa. 

Bjale e ka ba ke nonyana ye bjang ya go hwa ka wona mokgwa woo? Gana ge, 

sea se hwilego ga se nonyana; ke gore "hy" yea e ka ba phoofolo goba motho ka 

gobane nonyana yona ga se yona. Taba yea e makatsa le makgohlo ao a Van Wyk 

Lauw ka gore o re: 

Die uile in die klipskeur sit 

en fonkel swart en goud en wit 

Go "fonkel" ga makgohlo e ka ba ke go dira eng? Merwe Scholtz (1975:38-39) o 

re ke go gadima bjalo ka naledi. Fela leribisi, ka moo re le tsebago ka gona, ga le 

kgone go "fonkel" bjalo ka naledi; taba yea ga e kgonege, ka lebaka la gore leribisi 

ke nonyana; le na le mafofa. Ke ka fao mmadi a thomago go lemoga gore 

mogongwe "fonkel" yea e swanetse go ba seka. 

Merwe Scholtz o lebantsha "fonkel" yea le go gadima ga mahlo a makgohlo; a re 

ka tsela yea re ka re e nepisa tiro ya go nagana. Le ge a e hlalosa ka mokgwa 

woo, e sale seka. Tabataba ke gore go "gadima boso, bogauta le bosweu", ga se 

sea mmadi a se tlwaetsego; le go kwesisa, ga a kwesise; le ge a ka dumela gore 

go gadima go lebane le go gopola. 

Bjale Merwe Scholtz o re lefokwana lea le ka hlaloswa fela, ge go ka kgonthisiswa 

gore mebala yea ke dika. Gomme mmadi o tsoma bohlatse bja go tiisa taba yea; 

o bo hwetsa ge a bala mothalotheto wa mafelelo. O tswela pele (Scholtz) ka go 

bapetsa methalotheto yea ka go re: "swart" e lebane le " ... ", "goud" e lebane le 

"geval", "wit" yon a e lebane le "gevlug": 

en fonkel swart en goud en wit 

...... , geval? gevlug? 

Ga a eme fao, Scholtz o tswela pele ka go re: 

"Swart" e emela go se tsebe goba go se kwesise. 

"Goud" e emela go thoma go tseba goba go kwesisa (bjalo ka ge go esa). 

"Wit" e emela go tseba goba go kwesisa. 

Potsiso ke gore bjale makgohlo ao a tseba, goba a kwesisa eng? A tseba gore selo 

seo sa go rotha ke motho yoo a lapisitswego ke bophelo. Gomme bjale o tshabile 

("gevlug"); ga se a kgopsa a wa ("geval"); motho yoo o tshabetse lehung; le gore 

o ipolaya ka go itahlela ka moo legageng. Phoofolo, e ka se be yona ka lebaka la 

gore yona ga e lapiswe ke bophelo, ka mokgwa woo e ka se ipolaye ka gobane go 

ipolaya motho. 

10.1.3.7. Direto tAeo 

(a) Di a fapana 

(i) Thaetlele 

Thaetlele ke ye bohlokwa kudukudu seretong seo sa Van Wyk Louw. Van Wyk 

Louw o raragantsha ditaba ka go di rulaganya gore thaetlele le (mmele wa ) sereto 

di fapane ka tse yona le mmele di di bolelago. O ka re o somisa thaetlele gore e 

be tiriso (e lego tlhathollo ya ditaba), mmele (e lego tshwantsho ya ditaba) wona e -

be seswantsho (bjalo ka bangwadi ba ba ngwalago disonete). Mmadi o swanetse 

go kopantsha ditaba tsa thaetlele le tsa mmele gore a kwesise sereto seo. 

Bohlokwa bja thaetlele bo kgonthiswa ge Van Wyk Louw a e ngwala ka go e 

tlaleletsa ka go re: 

(Dood) in die berge 

O ngwala bjalo ka gobane dithabeng tseo, ke moo makgohlo a dulago gona. 0 ka 

re dithaba tseo ke kgopolo ye e kopantshago lehu le makgohlo, ka lebaka la gore 

makgohlo a somiswa bjalo ka thekniki ya tebelelo. Ke ka mahlo a makgohlo (e lego 

dinonyana tsa lehu) ge re bona lehu, e lego motho yo a hlokofetsego. 

Thaetlele ya sereto sa Lekgothoane yona ga e na mohola wo mogolo; o ka re ke 

leswao fela leo mmadi a tlogo kgona go arogantsha sereto sec le direto tse dingwe. 

(ii) Potsiso(-retorikil 

Potsiso ya Van Wyk Louw e lebane le thulaganyo, ke gore ke sec dinonyana tseo 

di se gopolago goba di se maketsego. Potsiso ya Lekgothoane le yona e sa lebane 

le thulaganyo, fela e nepisa mothofatso, ke gore makgohlo ao a fetoga bathe le 

lehu. Gape potsiso yeo ya Lekgothoane e lebane le mongwalelo ka lebaka la gore 

go gegewa makgohlo ao. 

(b) Di a swana 

(i) Diteng 

Direto tseo di swana ka ditaba goba diteng tsa tsona, gagolo ge "sit" le nyela, 

"klipskeur" le phage ka tatelano e le mareo a mongwalelo a Van Wyk Louw le 

Lekgothoane, ao a somiswago go laetsa dikgopolo tsa go swana tsa diteng. 

Van Wyk Louw o re: 

Die uile in die klipskeur sit 

Lekgothoane o re: 

Makxothlo manyelaphaxong 

Ka go realo methalotheto ye mebedi yeo ya direto tseo e a swana swaniswani. 

Re lemoga gore Van Wyk Louw o somisa thekniki ya tebelelo go hlalosa makgohlo, 

gomme o dirisa dula le phagong go nepisa tikologo fela; mola Lekgothoane yena 

a somisa dika ge a reta: Makgohlo a emela bathe le lehu; go nyela go emela go 

phela, gomme phagong e bolela moo go phelwago gona. 

(ii) Setso: bohlale le lehu 

Makgohlo a Van Wyk Louw a bohlale. Scholtz o gatelela taba yeo ka gobane a a 

nagana ("fonkel"), gomme ka go realo go botsiswa setso. A Lekgothoane ona le go 

ona go botsiswa setso. 

Ka thaetlele Van Wyk Lauw o hlalosa lehu, mola Lekgothoane a fo reta ka go 

gegea lehu lea. Taba ya bohlokwa kudu ke gore ga se ka phoso ge Van Wyk Lauw 

le Lekgothoane ba kgethile makgohlo ge ba ngwala direto tseo tsa bona tsa go reta 

makgohlo. Bobedi bja bona bo hlalosa dinonyana tseo ge di le bohlale, di emela 

lehu. Le Scholtz o gatelela bohlokwa bja setso ge re bala direto tseo. 

10.1.3.8. Malebana le Van Wyk Louw 

Makgohlo a Malebana ona a lebane le bohlokwa bja diteng fela; le yena o hlatholla 

lehu ka go tiisa goba go godisa tsebo goba boitemogelo bjo bo itsego; mola 

makgohlo a Van Wyk Lauw a lebane le thulaganyo, ke gore o dirisa thekniki ya 

tebelelo le yena go hlatholla bohlale le lehu. 

Ke ka tsela yea sereto sa Van Wyk Lauw go thwego se godisa boitemogelo bja 

mmadi go phala sea sa Malebana, ka lebaka la gore ka tsebo yea tebanyo ya 

Lekgothoane e utologa gabonolo; dikgopolo tse di lebanego le moko wa ditaba di 

a kgonthiswa: Makgohlo ke dinonyana tsa bosego, o ka re a ikgweranya le boi - a 

bohlale; a emela lehu. 

Gantsi ga se diteng fela tse di godisago temogo le kwesiso; le tatelano ya mantsu, 

goba gona go rulaganywa ga ditaba, goba go somiswa ga sekapolelo se se itsego, 

go ka godiswa. Taba yea e bonala gabotse ge sereto sa Malebana, se bapetswa 

le sa Leipoldt. Sa Malebana se kwana le sa Lekgothoane ka lebaka la gore o bitsa 

leribisi sebeelaphagong, leinagokwa lea le lemosago mmadi leinagokwa lea 

Lekgothoane a le somisago, e lego manyelaphagong. 

Gape o lemosa mmadi gore batho ba bangwe ba lebantsha leribisi le lehu. Fela ge 

re yo bala sereto se, Sekretarisvoel (1980:54), sa Leipoldt, mmadi o lemoga ka 

pela gore se godisa temogo le kwesiso ya gagwe, go phala sea sa Malebana, le 

ge se sa bolele selo ka ga makgohlo, le ge e le luhu. Sereto sea sa Leipoldt sona 

sere: 

Sekretarisvoel met jou lang, lang bene, 

Met jou penne agter die ore styf, 

Met jou stadige stappies, wat maak jy hier? 

Sekretarisvoel met jou lang, lang bene, 

Met jou vaalgrys vere en lang, lang lyf, 

Met jou groat oe, wat maak jy hier? 

Ge sereto se se badisiswa gabotse, kwano gare ga direto tsa Lekgothoane, le 

Leipoldt e a tswelela. Mmadi o lemoga ge direti tseo (a) di rulaganya ditaba ka go 

swana, le (b) ge di somisa potsisoretoriki goba mothofatso: 

(a) Leina + lehlaodi = makgohlo + manyelaphagong 

= Sekretarisvoel + met jou lang bene/ 

Sekretarisvoel + met jou penne agter die ore styf/ 

= Sekretarisvoel + met jou stadige stappies, .. ./ 

(b) PotAisoretoriki = ... o nyela kae? 

= ... wat maak jy hier? 

Kwano yea e lego gare ga direto tsa Lekgothoane le Leipoldt ke ye bohlokwa, ka 

lebaka la gore yona e lebane le go tsweletsa moko wa ditaba wa direto tseo. 

Bobedi bja direto tseo, tsa Lekgothoane le tsa Leipoldt, bo gegea motho. 

Kgegeo yea gabotse e kwesiswa ka mothofatso, le ge e le potsisoretoriki. Kgegeo 

ya Lekgothoane le yea ya Leipoldt di a fapana; ya Lekgothoane ke ye bogale kudu, 

ka gobane Lekgothoane o a kodutla, ke gore o a nyatsa; o bile o boeletsa kutu ya 

lediri ya, nyela. Yeo ya Leipoldt ke ya kwelobohloko, ka lebaka la gore ga a bolele 

ka go nyatsa. Ka go somisa poeletso (a) ya mantsu ("lang ... ; lang ... , lang ... ; groat 

... ") le (b) ya lefokwana ("met jou ... ; met ... ; met ... ; met ... ; met ... ") o gatelela go 

timela ga mankutukutu; o ka re mankutukutu woo ke moeng mo lefaseng lea a 

tlwaetsego go Iona. 

Bjale anke re hlokomedisiseng ka bjako sea Leipoldt a se dirilego go tsweletsa 

kgegeo, fela sereto se ka se lekodisiswe ka botlalo: Tatelano ya mantsu ("penne 

agter die ore styf'), poeletso ya tumammogo le tumanosi ("vaalgrys vere ... styf; 

stadige stappies"), bjalobjalo di ka se hlokomelwe. 

Potsisoretoriki e tsweletsa makalo ya mmotsisi; o ka re o gahlane le yo mongwe 

yoo a sego a gopola gore o tlo gahlana le mankutukutu yoo a sego a tlwaela go 

mmona, e lego felo fao mmoledi yoo a go etelago ka mehla. Ka tsela yeo 

mankutukutu o napile o fetoga moeng wa Iona (lefase ). Ge sereti se mothofatsa, 

se o lekanya le motho. Bjale napile mankutukutu e ba seka; ka gobane o emela 

rena bathe. 

Kgopolo yeo ya gore o emela bathe, e tiiswa ke poeletso ya dikgopolo, le ya 

mantsu yeo re e boletsego ka godimo. Ka yona re lemoga gore moreti o gatelela 

diphapantsho tse di itsego fela tsa mankutukutu; diphapantsho tseo di fapantshago 

mankutukutu ka go somisa poeletso ya: lang le groot. Ge go hlaloswa lyf le oe, 

Leipoldt o nyaka go re begela gore ga se tlwaelo ge mmele e le wo motelele; ge 

mahlo e le a magolo; ge maoto e le a matelele. 

Mankutukutu ga e sa le nonyana (mankutukutu); ke o sele; ke moeng. Gape 

molaodisi wa Leipoldt o makatswa ke botelele bjoo bja mmele le bjoo bja maoto; 

le bogolo bjoo bja mahlo. Le ge makalo yeo e lebane le sebopego sa mankutukutu 

mo mathomong, e fetoga ka pela ge potsisoretoriki e botsiswa; bjale e lebane le 

felo fao mankutukutu a lego gona. 

Ka mokgwa woo Leipoldt o hlatholla kgakanego ya rena bathe ba sebjalebjale mo 

lefaseng leo pele re bego re le tlwaetse, e lego mo re bego re phela gona. Bjale re 

fetogile baeng. Taba yeo e gegewa ke Leipoldt. 

Ge re yo fetleka sereto seo sa Leipoldt, re yo nyakisisa matlalo a mabedi a 

sengwalo fela, e lego thulaganyo le mongwalelo, ka lebaka la gore ke moo sereto 

sa Leipoldt se kwanago le sa Lekgothoane. Matlalo ao a mabedi, la thulaganyo le 

la mongwalelo, a yo bolelwa ka boripana ka gobane nepo ga se go se ahlaahla ka 

botlalo, empa ke go bapetsa direto tseo. 

10.1.3.9. Thulaganyo 

Thulaganyo ya sereto sea, Sekretarisvoel, e ka mokgwa wa (a) polelo le wa (b) go 

bega ditaba. Go tswela pele moreti o somisa dithekniki tse pedi tsa thulaganyo, e 

lego (a) polediso le (b) potsiso ge a rulaganya ditaba tsa gagwe. 

(a) Polelo 

Ge a rulaganya ditaba o dirisa polelo ka tsela ya go hlaola, ke gore o re go somisa 

leina a le gatelela ka go le hlaola. 0 re: 

Sekretarisvoel met jou lang, lang bene, 

Leina lea Sekretarisvoel le hlaolwa ke "met jou lang, lang bene". Ka go realo o 

somisa lehlaodi lea, go tswetsa pele moko wa ditaba wa sereto sea. 

(b) Go bega ditaba 

Leipoldt o bega ditaba tsa sereto sea ka go di lebanya le tshwantsho le tiriso bjalo 

ka ge nke ke sereti sa disonete, ke gore dikarolo tse di latelago tsa sereto sea sa 

gagwe di lebane le tshwantsho: 

Sekretarisvoel met jou lang, lang bene, 

Met jou penne agter die ore styf, 

Met jou stadige stappies, ... 

Sekretarisvoel met jou lang, lang bene, 

Met jou vaalgrys vere en lang, lang lyf, 

Met jou groat, groat oe, ... 

O swantsha nonyana yea "Sekretarisvoel" ka go dirisa mantsu a: 

... met jou lang, lang bene, 

Met jou penne agter die ore styf, 

Met jou stadige stappies, ... 

Met jou vaalgrys vere en lang, lang lyf, 

Met jou groat, groat oe, ... 

Tshwantshiso yeo ya Leipoldt e lebantshwa le polediso, ke gore Leipoldt o boledisa 

mankutukutu woo. 

Go realo ke gore mankutukutu woo o fetoga seka; ga e sa le nonyana; ke motho, 

ka gobane Leipoldt o boledisa nonyana yeo bjalo ka ge e le motho. 

Go tswela pele, Leipoldt o rulaganya diteng tsa sereto seo ka mokgwa wa tiriso, ke 

gore ka go lebanya tiriso le potsiso. O re: 

... wat maak jy hier? 

O botsisa mankutukutu potsiso yeo gore o mo arabe. Ka go rulaganya ditaba ka 

tsela yeo, moreti o fetola maemo ao a nonyana; ga e sa ba nonyana, ke motho, ka 

lebaka la gore o emetse karabo go tswa go yona. Ka thekniki yeo moreti o dira 

gore moko wa sereto seo o bonagale gabotse. 

10.1.3.1 0. Mongwalelo 

Go na le dithekniki tse pedi, e lego, mothofatso le potsisoretoriki, go tswetsa pele 

mongwalelo. O boledisa mankutukutu,a ba a o gegea ka potsiso: 

... wat maak jy hier? 

Vona kgegeo yeo, e tsweletsa gore nonyana yeo ga se nonyana, ke se sengwe, 

ke motho; nonyana e emela motho. 

Bjale re yo bapetsa direto tseo tsa Malebana, Van Wyk Lauw, Lekgothoane le seo 

sa Leipoldt. 

Ka diteng Malebana le Leipoldt ba batamelane, le ge e le gore ba fapana ka 

gobane Malebana o phaela lehu ka thoko mola Leipoldt yena a sa bolele selo ka 

ga kgopolo yeo. 

Mabapi le thaetlele gona Leipoldt, Malebana le Lekgothoane ba a swana, ka 

gobane thaetlele ya bona ga e amane le molaetsa wa sereto; thaetlele yeo e ka no 

ba se sengwe le se sengwe; phoofolo goba motho; ga go gapeletsege gore e be 

yeo e beilwego. Empa thaetlele ya Van Wyk Louw yona e fapane kudu le tseo ka 

lebaka la gore yona e lebane le moko wa ditaba. 

Malebana le thulaganyo ya sereto, Leipoldt o kwana le Lekgothoane gammogo le 

Van Wyk Louw. Kwano yeo e bonala ge go swantshwa: 

Lekgothoane 

Van Wyk Louw 

Leipoldt 

Makkxothlo manyelaphaxong 

Die uile in die klipskeur sit 

Sekretarisvoel met jou lang, lang bene 

Kwano yeo ke ya leina le tlhaodi; go hlaolwa nonyana yeo. Go tswela pele, kwano 

yeo e bonagala gape ka potsiso: 

Lekgothoane 

Van Wyk Louw 

Leipoldt 

... o nyela kae? 

Het hy uit hierdie dun lug ... geval? gevlug? 

... wat maak jy hier? 

Ka potsiso yeo, direti tseo di a gegea. Le ge Van Wyk Louw, seretong sa gagwe 

go na le potsiso; ga se potsiso ya mothofatso. Ke ka lebaka leo sereto sec sa 

gagwe se nago le tiriso go swana le tseo tsa Lekgothoane le Leipoldt. 

Ka go lekodisisa sereto sa Van Wyk Louw le sec sa Leipoldt, go hlalositswe ka 

moo boitemogelo bjo bogolo bo ka godisago kwesisano ka gona. Boitemogelo bjoo 

bo ka tsoswa ke dilo tse di fapafapanego. Van Wyk Louw o reta makgohlo ao e 

lego dinonyana tse bohlale, gape (makgohlo) ao e lego dinonyana tsa go emela 

lehu. Merwe Scholtz yena o nepisa taba yeo gabotse, ge a lemosa mmadi maatla 

a setso moo bathe ba dumelago gona. Fela Merwe Scholtz o tswela pele ka go re 

lemosa ka moo Van Wyk Louw a tiisetsago taba yeo ka gona, ka go somisa 

dithekniki tse di itsego, gagolo ge a fetosa dikgopolo tse dingwe gore e be dika. 

Le ge Leipoldt a sa bolele selo ka ga makgohlo, fela sereto sec sa gagwe se tsosa 

boitemogelo bja mmadi mabapi le sereto sec sa Lekgothoane, gore kwesiso ya 

gagwe e be ye e phatlaletsego. Leipoldt ga a gegee; o bolela ka go hlomogela 

motho pelo. Polelo ya gagwe e kwana le ya Lekgothoane ka: 

(a) Popego ya lefoko, e lego polediso le tlhaodi le potsisoretoriki ya mothofatso. 

(b) Thulaganyo ya ditaba gore go be tshwantsho le tiriso. 

Le ge kwano magareng ga direto tse pedi tseo e le ye e lemogegago, ye bohlokwa; 

direto tseo di sa fapana, ka lebaka la gore molaetsa ke wa go fapana. 

Bjale re yo lekodisisa polelo ya Moapostola Poulose ge a kgothatsa (Bakorinthe ba 

I, 15:55(b)) ka go re: 

Hee Lehu ! Lebola la xaxo le kae? 

Hee Bodulabahu ! Xo fenya xa xaxo xo kae? 

Polelo yea e kwana le yea ya Lekgothoane gammogo le yea ya Leipoldt, ka 

polediso le potsisoretoriki ya mothofatso. Bona ba kwana ka go re: 

Lekgothoane 

Makxothlo ... 

... o nyela kae? 

Leipoldt 

Sekretarisvoel ... 

... wat maak jy hier? 

Poulose 

Hee Lehu ... 

Lebola la xaxo le kae? 

Go gatelela molaetsa (le gee le go nepisa molaetsa gabotse), Leipoldt o boeletsa 

polelo yea ka go ngwala tematheto ya bobedi ya go swana le ya pele. Le 

Moapostola Poulose o dirile ka wona mokgwa woo, ge a re: 

Hee Bodulabahu ! Xo fenya xa xaxo xo kae? 

Mafoko a mabedi ao a Moapostola Poulose a a swana. Ka tsela yea, re ka re, 

Poulose o na le nnete ya gore mmadi o tlo kwesisa molaetsa wa gagwe gabotse. 

Gape molaetsa woo wa Moapostola Poulose o sa swana gape le woo wa 

Lekgothoane. Bobedi bja bona bo gegea lehu; ba re lehu ga le na maatla; ba a le 

kodutla. Kgegeo yea ye bogale ya bona, ke wona moko wa ditaba; ke yona yea e 

fapantshago sereto sea sa Lekgothoane le direto tsa Ratlabala (1968:16) (Lehu le 

Polokong) le Lentsoane (1975:4), e lego Matsoba; moo go tsona, direti tseo tse 

pedi, di diogo hlalosa ka fao lehu le se nago maatla ka gona. (Bala Kokeletso, matl. 

182-3). 

Bjale re yo tsopola methaladi ye mebedi fela ya mafelelo ya direto tse tharo tseo. 

Re thoma ka tseo tsa Ratlabala. Seretong sa Lehu, o ruma ka go bontsha ka fao 

lehu le emelago bosoro ka gona. Taba yea o e hlalosa ka karolo ya tiriso seretong 

sea, gomme o re: 

Bophelo ke lehu. 

Moya ga o hwe. 

Gomme seretong sea sa Polokong, o hlalosa polelo ya mokgalabje yo e bego e le 

molemi, gomme o ruma ka go re: 

0 tla no itulela le dipeu tse yena 

Ka nosi a di bjetsego. 

Ka lehlakoreng le, Lentsoane yena o no ruma sereto sea sa gagwe sa Matsoba, 

ka go hlatholla gore matsoba ke a mabotse ka mebalabala. 0 swantsha matsoba 

ao ka go re: 

A pona letsatsi lela. 

A tla mela gape. 

Re tsopola methalotheto ye mebedi ya mafelelo fela ya direto tseo, ka lebaka la 

gore ga re yo sekaseka direto tseo tsa Ratlabala le Lentsoane ka botlalo go swana 

le tseo tsa boMalebana, Van Wyk Lauw le sa Leipoldt. Re ya go bolela ka fao di 

fapanago ka gona le sea sa Lekgothoane, Makxothlo. 

Bobedi bja bona (Ratlabala le Lentsoane) ba gegea lehu, eupsa kgegeo yea ya 

bona, ga se ye bogale; ba fo le kodutla. 

Ka go realo direto tseo tsa Ratlabala le Lentsoane di fapana le sea sa Lekgothoane 

ka lebaka la gore kgegeo ya tsona ga e swane; sea sa Lekgothoane se na le 

kgegeo ye bogale. Ke ka lebaka lea re rego direto tseo le sa Lekgothoane ga di na 

kamano ye e itsego. 

Seo sa Lekgothoane se tseelana mollo le polelo yeo ya Poulose ka kgegeo. 

Kgegeo ya Moapostola Poulose yona e tsweletswa gabotse ke lelahlelwa leo, Hee! 

gammogo le potsisoretoriki: 

Xo fenya xa xaxo xo kae? 

Le ge Poulose a bolela ka go somisa seka (lebola), megopolo ya gagwe o e 

tsweletsa pepeneneng pha! Ge e le polelo yeo ya Lekgothoane yona ke ya 

modikologa, ka gobane yena o a reta; ka go realo menagano yeo ya gagwe, o e 

tsweletsa ka go siroga: Makgohlo ke seka; a emela lehu. Poulose le Lekgothoane 

ba nepisitse taba e tee. 

Taba ye bohlokwa ke gore Moapostola Poulose ga a re lemose se sengwe se re 

kago re se oketsa tsebo le boitemogelo bja mmadi gore a tie a kwesise sereto seo 

sa Lekgothoane. Gabotse Poulose o fo bolela tse Lekgothoane a setsego a re 

hlatholletse tsona ka go somisa seka. Ka fao Poulose o kgonthisa ditaba tseo fela, 

ka go realo polelo yeo ya gagwe ke ya go tiisa, e sego go tlaleletsa sereto seo sa 

Lekgothoane, ke gore sereto seo sa Lekgothoane o ka re se setse se na le lehu 
I 

ka gare ga sona, ka lebaka la gore makgohlo (ka mo re setsego re boletse ka 

gona) a setse a emetse lehu. Ke ka lebaka leo re bolelago gore phapano ke ya 

gore polelo yeo ya Poulose yona e no tiisa polelo yeo ya Lekgothoane seretong 

seo sa lehu. 

10.1.3.11. Kqonthiso ya boitemoqelo bia mmadi 

Re ruma ka go akaretsa dikgopolo tsa direti tseo. Re yo lekola seo se kgonthisago 

boitemogelo le tsebo tsa mmadi go fetisa diretong tse dingwe, ka lebaka la gore 

kwano ye e lemogegago gare ga sereto sa Lekgothoane le tseo tsa direti tse 

dingwe, ga e na maatla a go swana, go tsosa boitemogelo bja mmadi. Tabakgolo 

ke go re: Na ke ka lebaka lang ge sereto se se itsego se na le maatla a magolo, 

go feta a sereto se sengwe malebana le go tsosa boitemogelo bja mmadi? 

Bjale ge direto tseo di hlokomedisiswa ka hloko ye kgolo, go tlo lemogwa gore 

kwano gare ga sea sa Lekgothoane le tseo tse dingwe, e ka akaretswa ka mokgwa 

wa go latela lenaneo le: 

Diteng 

Thulaganyo 

Peakanyopolelo 

: (a) Van Wyk Lauw 

Malebana 

Lekgothoane 

(b) Van Wyk Lauw 

Lekgothoane 

= uile + sit + klipskeur 

= leribisi + beela + phagong 

= makgohlo + nyela + phagong 

= makgohlo = bohlale + lehu 

(mmele) = (thaetlele) 

= makgohlo = bohlale + lehu 

Leipoldt = tshwantsho + tiriso 

(mankutukutu) + (polediso + potsiso) 

Lekgothoane = tshwantsho + tiriso 

(makgohlo) + (polediso + potsiso) 

Poulose = tshwantsho + tiriso 

(lehu) + polediso) 

Ratlabala = tshwantsho + tiriso 

Lentsoane = tshwantsho + tiriso 

Polediso 

(a) 

+ Polediso 

(b) 

Leipoldt Pou lose 

(kgegeo + kwelobohloko) (kgegeo + lenyatso + borumolane) 

Lekgothoane 

makgohlo : batho 

Lekgothoane 

makgohlo : lehu 

(kgegeo + kwelobohloko) (kgegeo + lenyatso + borumolane) 

Bjale re ka re polelo ya Poulose e na le maatla go feta ya baa ba bangwe. 0 ka re 

dipolelo tsa Ratlabala le Lentsoane ga di na maatla ao bjalo ka tseo tse dingwe. 

Bjale re yo hlalosa taba yea. 

10.1.3.12. Ratlabala/Lentsoane 

Malebana le thulaganyo ya ditaba (tshwantsho le tiriso), direto tseo tsa Ratlabala 

le Lentsoane, ga di laetse kwano le se sengwe, seo go ka thwego se tsosolosa 

boitemogelo bja mmadi. Ka go realo direto tseo tsa Ratlabala le Lentsoane ga di 

na bohlokwa go kgonthisa goba gona go tiisa boitemogelo bja mmadi seretong seo 

sa Lekgothoane. 

10.1.3.13. Malebana le Van Wyk Louw 

Mabapi le diteng; sereto seo sa Malebana se kwana le seo sa Van Wyk Louw ka: 

leribisi le "uile", beela le "sit", le phagong le "klipskeur". Fela seo sa Van Wyk Louw 

sona se fetela pele, tabeng ya go swantsha makgohlo le bohlale le lehu bjalo ka 

maswao a dika. Tabakgolo ke gore makgohlo ao a tsweletsa moko wa sereto sa 

gagwe. Ka mokgwa woo, bohlokwa bja Van Wyk Louw malebana le go tiisa 

boitemogelo bja mmadi bo tiile go feta bjoo bja Malebana. 

10.1.3.14. Leipoldt le Poulose 

Malebana le peakanyopolelo, ke gore tiriso ya polediso le potsisoretoriki, go ka 

thwe Leipoldt le polelo yeo ya Moapostola Poulose, ba tiisa tsebo le boitemogelo 

bja mmadi, ka lebaka la gore ka tsela yeo ba tsweletsa moko wa ditaba woo o 

lebanego le kgegeo. Fela ge re bapetsa bohlokwa bja dipolelo tsa bona mabapi le 

taba yeo (boitemogelo bja mmadi); bohlokwa bja Leipoldt bo sa fekeetswa ke bjoo 

bja Poulose (le ge e le gore le yena (Leipoldt) bohlokwa bja gagwe, bo feta bjoo bja 

Van Wyk Louw ka gobane o a gegea; gomme kgegeo le kwelobohloko tseo tsa 

Leipoldt, ga di bogale. 

Poulose yena o dirisa kgegeo, lenyatso le borumolane, tseo di galefisago maatla 

a kgegeo. Ka go realo bohlokwa bja Poulose malebana le go tiisa boitemogelo bja 

mmadi, bo na le maatla go feta bja direti tseo ka moka, ka lebaka la gore kgegeo 

yeo ya gagwe e batametse yeo ya Lekgothoane. 

11. KGAOLO YA LESOMETEE 

11.1. THUMO 

Le ge direto tsa Lekgothoane di setse di gatisitswe mengwagangwaga ya go feta; 

ebile godimo ga moo, e bile yo mongwe yo bohlokwa wa bangwadi ba mathomo 

ba dingwalo tsa Sesotho sa Leboa; direto tseo ga di eso tsa nyakisiswa ka botlalo. 

Bohlokwa bjoo bja gagwe bo hlatseditswe ka botlalo ke Van Warmelo ka go mmona 

bjalo ka sereti se segolo ("great reciter"); ka go realo le yena ke seretitumisi sa 

bogologolo. 

Go utolla bokgoni bja gagwe, go nepisitswe sereto se tee fela; tse dingwe tsa no 

tsopolatsopolwa mo le mola ka go fo tlaleletsa. 

Ka ge Lekgothoane a ngwadile diretotumiso, go lekotswe tlhaloso ya tsona; ke ka 

tao go ilego gwa rungwa ka gore sereto sea sa Lekgothoane, Makxothlo, ke 

seretotumiso, le ge e le gore se arogile tseleng ya diretotumiso tsa bogologolo. 

11.1.1. Mathata a Opland 

Ka ge Lekgothoane le yena a ngwadile diretotumiso; go na le banyakisisi ba 

bangwe baa ba hlalosago gore go na le mathata (a diretotumiso) a mabapi le 

sebopego sa direto tseo. Yo mongwe wa banyakisisi baa, ke Opland. Lege Opland 

a ngwadile puku ye bohlokwa yea e lebanego le direto tsa Sethosa, o bolela gore 

melawana ya metara ga e eso ya nyakisiswa ka tshwanelo. 

O re mogongwe metara o laolwa ke mokgwa wa go hlagisa direto tseo, fela teori 

ya metara ga e dumelele kgopolo yea. Ke ka lebaka lea maikemisetso a mangwe 

a thesese ye, e lego go fatisisa taba yea ya mabapi le diretotumiso tsa Sesotho sa 

Leboa. 

Malebana le tharollo ya mathata ao a seretotumiso sa bogologolo, ao a go rotoswa 

ke Opland ge a sekaseka diretotumiso tsa Sethosa; a go re popegotheto e ka 

laolwa ke tlhagiso, a rarolotswe ka go lekolwa ga melawana ya metara ya 

kgaogano le kwano. Molawana wa kgaogano wona o gatelela modiro wa 

tshwantshiso ge e laola tekatekano ya popafoko, ka go bapetsa dikarolo, le go 

follelwa ga dikarolo gammogo le tlaleletso ya dikarolo tsa metara. 

Go hlalositswe gape le modiro wa katoloso. Ke ka lebaka leo ge go sekasekwa 

diretotumiso tsa bogologolo tsa Sesotho sa Leboa, go swanetsego go elwa hloko 

melawana yeo ya metara, efela e sego lenaneo la metara wa Bodikela. Ka go realo 

taba yeo e gatelela gore mathata ao a Opland, ga a gona mo Sepeding. Go thwe 

a a hlokega Sepeding, ka gobane Opland ga se a hlokomela melawana yeo ya 

metara ka tshwanelo, gagolo gee le (a) mediro ye e lebanego le kgaogano, le (b) 

ditselana tsa tshwaraganyo, e lego tshwantshiso le katoloso. 

Go tswela pele nyakisiso e nyakisisitse dikokwane tse tharo tsa go laola sengwalo, 

e lego mongwadi, selaodiswa/sebolelwa le mmadi. 

11.1.3. Mongwadi 

Go nyakisiswe ka ga Lekgothoane ge e le mongwadi wa sengwalo, Makxothlo. 

Tabakgolo yeo e ilego ya salwa morago, ke bophelo bja gagwe. Fela ga se go be 

ditaba tse ntsi tsa mabapi le bophelo bja gagwe, le ge go ile gwa nyakisiswa ka ga 

gagwe, go bathe bao ba ilego ba phela le yena; bao ba tsebanago le yena. 

Taba yeo e fatolotswego malebana le bophelo bja gagwe, ke ya meeno. Kgopolo 

yeo ya meeno, go akaretsa le polelo ya Van Warmelo, di tiisa tebelelo goba 

maikemisetso a gore Lekgothoane o ngwadile diretotumiso. 

11.1.4. Selaodiswa/sebolelwa 

Taba ye bohlokwa fa, ke ge sengwalo bjale se lebane le matlalo a mararo, e lego 

diteng, thulaganyo le mongwalelo. Ka go realo nyakisiso ye ga e fapane le teori ya 

borateori bao ba bangwe, ka gobane teori ya nyakisiso ye, e amogela teori yeo ka 

go e bona bjalo ka kokwane ye e tiilego ya go tsweletsa nyakisisosengwalo ye e 

kgotsofatsago. 

11.1.5. Diteng 

Malebana le diteng, go gateletswe kgopolo ya sererwa. Kgopolo yeo ke ye mpsha, 

yeo e diriswago ke Lefapha la Maleme a Babaso Yunibesithing ya Tshwane. 

Sererwa se gateletswe ge e le diteng tsa sengwalo tseo di kgokaganywago ke taba 

e tee yeo, gore di tie di lebane le taba yeo e rerwago sengwalong, ke gore ditaba 

tseo di tie di nepise histori (ditaba ka moka tseo di lebanego le seo se rerwago). 

Teori yeo ya sererwa e fapane le yeo ya banyakisisi bao ba bangwe; ge e 

bapetswa le ya Lefapha la Maleme a Babaso Yunibesithing ya Tshwane; ke gore 

sererwa se bohlokwa ka gobane se laola dielemente ka moka tsa selaodiswa, mola 

bona ba sa gatelele kgopolo yeo ya sererwa. 

11.1.6. Thulaganyo 

Mo thulaganyong gona, go hlalositswe kgopolo ya moko wa ditaba; ke gore moko 

wa ditaba o nepisa seo mongwadi a ngwalago ka sona: ge mongwadi a ngwala 

sengwalo, o hlathollela mmadi se sengwe se bohlokwa, seo se itsego bophelong, 

ke gore o na le thuto yeo a ratago go e lemosa mmadi. 

Mako wa ditaba, go gatelelwa gore o lebane le kgegeo, yeo e tsweletswago ka 

dithekniki tsa polediso, potsiso le karabo (ge go be go ahlaahlwa Makxothlo). 

11.1.7. Mongwalelo 

Borateori ba go swana le Rutten (1956: 133) ba bontsha o ka re ga ba lemoge gore 

thutamongwalelo ke: 

■ Karola ya thutadingwalo goba thutapolelo. 

■ Thuto ye e nago le teori ya yona ya go ikemela. 

■ Thutothusi ya thutadingwalo. 

Ba bangwe ba borateori baa, boCharles Balley, go ya ka Wellek le Warren 

(1956:178) ba hlalosa mongwalelo go ba karolo ya thutapolelo; ge ba tswela pele 

bare: 

There have been attempts, like that of Charles Balley, to make 

stylistics a mere subdivision of linguistics; but stylistics, whether an 

independent science or not, has its own very definite problems. 

Ka lehlakoreng le lengwe, go na le borateori ba bangwe gape, baa ba hlathollago 

gore thutamongwalelo ga e kgone go ikemela ka boyona, ka lebaka la gore e nyaka 

thutothusi ge go nyakisiswa mongwalelo wa sengwalo. Ke ka fao Rutten (1956: 131) 

a bolelago go re: 

In de geest van Seidler is de algemene stilistiek, althans wat hij onder 

het woord algemeen verstaat, slechts een deel, een hulpwetenschap 

in de grand, van de algemene literatuurwetenschap; een belangrijk 

standpunt, - meent Kramer, - want hiermee is een "weldoorwrochte 

grondslag" gelegd voor het onderzoek en de interpretatie van het 

"taalkunstwerk in ruime zin en aid us voor de literatuurwetenschap", 

en dit (hieronderstreept hij) "uitsluitend van de taal uit". 

Nyakisiso ye, e sekasekile mongwalelo bjalo ka letlalo la boraro la sengwalo. Ka 

go realo nyakisiso ye, e latela mokgwa wa go nyakisisa sengwalo wa Lefapha la 

Maleme a Babaso Yunibesithing ya Tshwane; ka gobane mongwalelo ga o bonwe 

bjalo ka tebelelo, go swana le ka fao borateori ba go etsa boStrachan ba o 

hlathollago ka gona; empa mongwalelo mo o lebane le phisegelo ya mongwadi. 

Le ge e setse e le mengwaga ge Rutten a hlalositse mathata a thutamongwalelo, 

polelo ya gagwe e sa na le nnete malebana le maemo a thuto yea matsatsing a 

lehono. Diteori tse di lokilego di bilego di lekanego di gona, eupsa ga di bontshe 

tsela ya nyakisiso ye e sego ya raragana kudu. Ge a tiisa taba yea ore (1956: 132): 

Het ontbreekt hem aan een terminologisch kristalhelder werkapparaat 

niettegenstaande het bestaan van tal van gelukkige categoriseringen, 

op dit gebied; de soepelheid van dit apparaat blijft ten achter, 

vergeleken bij die van het funktionerend taalkunstwerk, m.a.w. en 

even Marouzeau te parafraseren, de stilistiek blijkt niet te zijn "une 

science a creer", doch "une methode a creer", ten slotte de enige 

basis waarop de wetenschap kan voortbeuren. Er is, tot op heden, 

een lange weg afgelegd, doch er is op dit gebied nog veel te doen. 

De stilistiek, zeals trouwens alle wetenschappen die de scheppende 

geest als centrum kennen, i.e. het schone woord in de eerste plaats, 

lijdt nog een methodologisch minderwaardigheidscomplex. 

Ke ka fao nyakisiso ye, e fatisitsego mongwalelo ka mokgwa wa teori ya Kerkhoff. 

Kerkhoff yena o bolela ka diphapantsho tsa mongwalelo. Go lemogwa diphapantsho 

tseo, polelo e bapetswa le moko wa ditaba. Ke ka lebaka leo moko wa ditaba e 

lego kgopolo ye bohlokwa kudu nyakisisong ye. 

Ge diphapantsho tseo di hweditswe, di rulaganywa go ya ka lenaneo la go bapetsa 

diphapantsho ka botsona gammogo le go di bapetsa le dithekniki tsa mongwalelo. 

Ka lebaka leo mongwalelo, mabapi le nyakisiso ye, o lebanego le khuduego; le ge 

e le ka moo mongwadi a lebeletsego bophelo ka gona; ke gore o ntsha kgegeo ye 

bogale ya Lekgothoane. 

11.1.8. Mmadi 

Ge a hlalosa "receptie-esthetica" ya Iser le ya Jauss, Segers (1980:9) o thoma ka 

go nepisa kgopolokgolo ye e lebanego le tebelelo ya bona. Iser o e bitsa ka lereo 

la "open plekken"; mola Jauss yena a re ke "verwachtingshorizon". Taba yeo e 

bolela gore mmadi o swanetse go rarolla mathata a polelo ya mongwadi. Ke ka 

lebaka leo Iser a bolelago gore molaetsa wa mongwadi o kwesisega gabotse ge go 

se na "open plekken" ye kgolo kudu taodisong ya gagwe, ke gore, ge a sa utamela 
.r· 

mmadi tebanyong ya gagwe ka go tlogela ditaetso tse bohlokwa. Ka tsela yeo Iser, 

le ge e le Jauss, ba fapantsha sengwalo sa kwesisano le sa go itisa; le gore 

sengwalo sa go itisa ga se sa kelelelo, ke gore, ga se na mohola wo mokaalo. 

Gape borateori bao ba somisa kgopolo yeo, ka go laetsa bofokodi bjo bo lego mo 

dingwalong tsa go itisa, ge di bapetswa le tsa kwesisano. Dingwalo tsa go itisa, ga 

di bohlokwa bjalo ka tsa kwesisano. Mokgwa wa nyakisiso ya bona, ke wa go 

sekaseka, e sego wa go hlalosa fela, bjalo ka mokgwa woo o somiswago mo 

theseseng ye. Phapano yea ke ye bohlokwa kudu, ka lebaka la gore mokgwa wa 

go hlalosa, ga o somise kgopolo ya kelelelo, le ge e le bohlokwa go fapantsha 

dingwalo tsa kwesisano le tsa go itisa. 

Godimo ga fao mmadi wa banyakisisi baa o fapane le wa nyakisiso ye, ka gobane 

wa bona ke "reele lezer", mola wa nyakisiso ye, e le mmadi yoo a tlogo bala 

sengwalo ka tebanyo. "Reele lezer" wa bona ke yo mongwe le yo mongwe, le ge 

e le motho yo a se nago phisegelo, le go kwesisa molaetsa wa mongwadi, yoo a 

tlogo no ahlola sepitsa. Ka go realo, ge re lebelela mokgwa wa nyakisiso le tebelelo 

ya kgopolo ye, mmadi; ke ka fao go thwego nyakisiso e lebane le thutapapetso. 

Ke ka lebaka lea go bapetswago dingwalo, ke gore go bapetswa dipole lo ( direto) 

tsa: Malebana, Van Wyk Lauw, Leipoldt le Poulose, le polelo (Makxothlo) yea ya 

Lekgothoane. Go dira bjalo go lekolwa boahlamo bja boitemogelo bja mmadi, le ka 

moo boitemogelo bja mmadi bo tebisago kwesiso le temogo ya tebelelo ya 

mongwadi malebana le bophelo. 

Ke ka fao go rungwago ka gore, malebana le go humisa boitemogelo bja mmadi, 

go loketswe sea se tiisago tsebo le boitemogelo (tsa mmadi), go fetisa diretong tse 

dingwe, ge di bapetswa le sea sa Lekgothoane; gomme go lemogilwe gore kwano 

gare ga sea sa Lekgothoane le tsona, e bonagala ka diteng, thulaganyo le 

peakanyopolelo; gomme go kgonthisiswa gore polelo yea ya Poulose e na le 

maatla go feta ya baa ba bangwe ka moka, mola dipolelo tsa bareti ba go swana 

le Ratlabala le Lentsoane, di se na maatla ge di bapetswa le tseo tse dingwe. Ka 

tsela yea nyakisiso yea ya rena ke nyakisiso ya go bapetsa dingwalo. 

11.1.9. Lekgothoane le Malebana 

Nepiso ya karolo ya boraro ya nyakisiso ye e lebane le sengwalo ka go gatelela 

mmadi ge a tlo ba a bala sengwalo ka tebanyo. Ke ka fao go lekolwago mokgwa 

wa nyakisiso le tebelelo ya mmadi gore nyakisiso e tie e lebane gabotse le 

thutapapetso. Ge dingwalo tseo di bapetswa go bonagala boahlamo bja 

boitemogelo bja mmadi. Ka gona, se sengwe le se sengwe seo se nyakisiswago, 

se na le mohola le bohlokwa ka gobane se godisa tsebo le boitemogelo tsa mmadi. 

Ka gona go humisa boitemogelo bjalo, se oketsa kwesiso ya sereto seo le go se 

tebisa. 

Ka go realo sereto seo sa Lekgothoane, Makxothlo, ge se bapetswa le seo sa 

Malebana, Leribisi, go lemogwa gore di a swana ka diteng, ke gore, go rerwa 

sererwa se tee, e lego nonyana. Go realo go bolelwa gore bareti ba babedi bao, 

ba reta kgopolo e tee, e lego nonyana. 

Eupsa le ge go le bjalo, go na le phapano, yeo e bonagalago gabotse diretong 

tseo, e lego ya malebana le moko wa ditaba: Malebana o tumisa nonyana (leribisi), 

mola tumiso yeo e sa bonale seretong seo sa Lekgothoane, Makxothlo. Seo 

Lekgothoane a se dirago ka sereto seo, bakeng sa go re a tumise, yena o a gegea; 

o gegea "makgohlo" (motho goba lehu). 

Ka go realo, mabapi le moko wa sereto, seretong seo sa Lekgothoane, bjale ga go 

sa bolelwa ka selo ka dinonyana tseo, makgohlo; ka gobane bjale go bolelwa ka 

se sengwe, o ka re dinonyana di emela bathe; mola ka lehlakoreng la Leribisi, 

gona go sa bolelwa ka nonyana yeo, ka gobane e a tumiswa. 

Phetogo yeo e tlile ka lebaka la gore potsisoretoriki (seretong sa Makxothlo), e 

sepedisana tsela le mothofatso ( sereto sa Leipoldt ke mohlala wo mongwe wa go 

tiisa polelo yeo). Ka potsisoretoriki yeo, nonyana yeo bjale e fetoga se sengwe, e 

lego motho. Lekgothoane, ka go boledisa le go botsisa makgohlo ao, o tiisa taba 

ya gore a bohlale; ke ona a tlogo kgona go nyepolla nyepo yeo e tshwenyago 

mmotsisi (Lekgothoane). Leipoldt yena, ka potsiso le polediso, o tsweletsa makalo 

ya mmotsisi. 

Le ge phetogo yeo e tsweletse ka go somisa thekniki yeo ya potsisoretoriki, gona 

e ka ba phoso ge re ka tlemaganya potsisoretoriki (fela) le phetogo yeo, ka gobane 

Van Wyk Louw le yena o dirisa potsisoretoriki, empa ga go na phetogo yeo. Ka 

potsiso, Van Wyk Louw, o dira gore mmadi a lemoge thulaganyo: tseo dinonyana 

tseo di se naganago goba di se maketsego. 

Taba ye nngwe gape ke gore Lekgothoane le Van Wyk Louw ba kwana ka diteng 

(makgohlo = "uile", phage = "klipskeur", nyela = "sit"), gomme dinonyana tsa 

Lekgothoane di emela bathe, mola tsa Van Wyk Louw tsona di nagana bjalo ka 

bathe. 

Le ge go le bjalo, go na le phapano gare ga direto tseo: Ga go na mothofatso woo 

o tiilego seretong sa Van Wyk Louw, mola go sa Lekgothoane o tiile. 

Gapegape kamano gare ga thaetlele (Makxothlo, sereto sa Lekgothoane le Dood 

in die berge, sereto sa Van Wyk Louw, le mmele wa direto tseo) e a fapana, ke 

gore seretong sa Lekgothoane, ge o ka tlosa thaetlele, sereto sec se sa kwesisega; 

mola sereto sa Van Wyk Louw, ge o ka tlosa thaetlele, sereto sec se ka se sa 

kwesisega. Taba yeo e gatelela gore thaetlele e fa karabo e tee le ge sengwalo se 

ka ba le ditlhathollo tsa go fapafapana; mola thaetlele ya Leipoldt e le go fa leina 

fela ka gobane le ge e ka tloswa sereto sec se sa kwesisega. 

11.1.10. Thaetlele le kwesisego 

Mohola le ge e le bohlokwa bja thaetlele ga bo swane mo diretong (le tse dingwe 

tse di fapafapanego). Bareti ba bangwe ga ba somise thaetlele ge e se na le 

bohlokwa, bjalo ka Franz ge a ngwala kosa ka pukung ya Maaberone, mo temeng 

ya mathomo ya terama yeo ya Maaberone. 

Go ka thwe gape thaetlele, go swana le yeo ya Lekgothoane, Makxothlo, e ka no 

swantshwa le mokgoko wa pitsa, ka gobane e lebane le dinonyana, e sego se 

sengwe, ge e se tlhago. Go realo ke gore thaetlele yeo ga e hlatholle se sengwe, 

ge e se dinonyana tsa tlhago; o ka re e lebane le diteng fela. 

Le ge go le bjalo, go na le thaetlele yeo go ka thwego ke sekgonyo, sa go bulela 

kwesisego, ke gore yeo e ka bago "mojako" woo monyakisisi a o somisago go 

kwesisa molaetsa wa mongwadi. Thaetlele ya mohuta woo, ke ya go swana le ya 

Van Wyk Louw, Dood in die berge. Yona ke karolo ye bohlokwa ya thulaganyo, 

ka gobane o ka re e lebane le moko wa ditaba. 

Bjale re yo bapetsa ge thaetlele e se na mohola; ge e swantsha; le ge e le 

sekgonyo sa go bulela kwesisego. Mo go Maaberone (1945), Franz o reta sereto 

sa gagwe ka go somisa seswantsho le tiriso: 

Seswantsho: 

Tiriso: 

Ge ke le kua 

Tukakgole, 

Ka kwa ba re, 

Mme o hwile. 

Ka thuba ponto, 

Ka tshabesetsa, 

Ka re ba fihle 

Mme ka yona. 

Kaloi ye ke ya rangwane; 

E rwele hlogo ya phoofolo. 

Franz o dirisa Ge ke le kua Tukakgole, bjalo ka seswantsho; e lego karolo ya pele 

ya mmele wa sereto seo; mola Van Wyk Lauw a swantsha makgohlo (ao a 

lebanego le mmele ka moka wa sereto). Gomme Franz o dirisa Koloi ye ke ya 

rangwane, bjalo ka tiriso; e lego karolo ya bobedi ya mmele wa sereto; mola lehu 

(Van Wyk Lauw) leo le lebanego le thaetlele ya sereto, le tswelela bjalo ka tiriso. 

Ka gona, go ka akaretswa ka gore Franz o somisa seswantsho le tiriso go godisa 

kwesisego ya molaetsa; Van Wyk Lauw o dirisa mmele le thaetlele (ya sereto) go 

humisa kwesisego ya molaetsa; mola Lekgothoane yena a dirisa potsisoretoriki le 

mothofatso go godisa kwesisego ya molaetsa go mmadi. 

11.1.11. Makxothlo, dinonyana tsa '1ehu" 

Ge re rata go hlalosa botebo bja khuduego, bja sereto sa Lekgothoane, gona re 

tlamega go bapetsa sereto seo, Makxothlo, le dipolelo tsa Leipoldt le Poulose. 

Le ge molaodisi wa Leipoldt a botsisa ka ga nonyana yeo (mankutukutu), fela ka 

potsisoretoriki, o hwetsa karabo; ka go realo Leipoldt o hlatholla kgakanego ka 

mokgwa wa kgegeo, gomme kgegeo yeo (ya Leipoldt) ke ya kwelobohloko. 

Ka lehlakoreng le lengwe, kgegeo ya lehu ya Poulose, ke ya go thabela lenyatso 

(la lehu); lehu ga le na maatla le maemo. Ka go realo, dipolelo tse tsa Leipoldt le 

Poulose, le ge ba sa rere ka makgohlo, di a hwetsagala mo polelong ya 

Lekgothoane. Ke ka lebaka leo re rego, sereto se sa Lekgothoane, Makxothlo, se 

arotswe ka mahlakore a mabedi: Lehlakore la pele, ke la ge makgohlo e le 

dinonyana; lehlakore la bobedi, ke la ge makgohlo e le lehu. Nonyana (dinonyana) 

yeo ge e kopana le lehu, di bopa lehu le nonyana. Ke ka fao go thwego sereto sa 

Makxothlo, se na le botebo bjo bogolo, ka gobane moreti a sa bolele ka ga 

nonyana; ka ge o ka re o e kwela bohloko; fela nonyana yeo ke seka sa lehu (ka 

ge bjale o ka re go tsena lenyatso). Ka wona mokgwa woo, go na le go 

hlakahlakana ga khuduego; e lego khuduego ya kwelobohloko le ya go thabela 

lehu. Ke ka tsela yeo go thwego makgohlo a emela se sengwe, seka; ga e sa le 

dinonyana. 

Le ge nyakisiso ye e nepisitse seretotumiso se tee fela sa Lekgothoane, bokgoni 

bja gagwe bo hlalositswe ka fao go lekanego. Go lekodisa direto tse dingwe tsa 

gagwe, e tlo ba go di hlalosa (ka botsona fela); bohlokwa le bokgoni bja sereti seo, 

di setse di tiisitswe ka botlalo. Ga se gore ga go na se sengwe se se kago 

nyakisiswa mabapi le mesomo ya Lekgothoane, ka gobane diretotumiso tsa 

Lekgothoane ke tsa bogologolo, tse di sa nyakago go bapetswa le tsa Phala, tsa 

Ramaila, le tse dingwe tsa bangwadi ba bangwe ba diretotumiso tsa bogologolo, 

gagolo ge go tsinkelwa metara, mosito, le ka moo sererwa se fetogilego seka (ge 

se lebane le thulaganyo le mongwalo), ga esita le polelo. 

12. KOKELETSO 

SETONGWANE 

(MATSEPE) 

"Kgomo e a tsha !" 

"E gangwa ke mang?" 

181 

"E gangwa ke nna Setongwane sa badisi, 

Setongwane ke morwarragomolaba le sefu, 

Dinama ba di kgobela go di ja ba sa di je. 

Ge se tla tanya setongwane o se feafeele, 

0 tloge o se hlama ka boditsi bja kgokong -

Gena se tla go tanyetsa se o se ratago ! 

Sanna e lego gona kgorong le dibilwe ke eng 

Ge moisa yo le sa kgone go mo fetleka, 

Molato wa gagwe o molaleng ke a o bona, 

Le reng le sa ntlhallele wona? 

Go ntlhallela ke a tseba le ka se ke, 

Gobane le ile le ntlhalletse wa ja mong wa kgoro, 

La re Setongwane ga a tsebe go tanya, 

0 reng a tanya le madimo majabatho! 

Opsang ke dihlogo ke nna setongwane sa moretlwa, 

Koma ke e dita nywaga ka nywaga. 

Yo le ka mo patago ke Sefu, 

Gobane yena o tloge a rafulwa ke magotlo. 

Setongwane se mo tomeleng ke maletaasaje, 

Leebarope le boletse diatleng tsa gagwe 

A re ge nka le ja nka itema ka tsa bathe; 

Tsa bathe di fetosa motho lehodu. 

0 se re o bona mpsa e lelekisa mmutla wa makala, 

Go o swarela motsomi ga se maikemisetso a yona, 

Yona e tseba ge o tshaba ka mala a yo, 

Gobane motsomi o e tlwaeditse go e fa ona! 

Tsa gago dimpsa o tla di fa ona neng moisa tena 

Ge o tloge o hlomola pelo o seba ka dikgagarapane -

Gobane ge mmutla di ka o bona di gana go o swara, 

Ka gore tsa o swara le mala a wona a jewa ke wena? 

Ke nna Setongwane sa badisi, 

Setongwane le ge e le morwarragosefu le molaba, 

Ke phala sefu ka gore sona se a ritaganya; 

Se tloge se pshatlela nonyana mae ka teng; 

Ntshebe ke lebaleba e sego mola ke otsela, 

Ge ke otsela ke mo ke kgonago go kwa ka pela; 

Serunya wa se ntshetsa seetseng ga se bone, 

Wa se boetsa leswiswing se tla go bontsha tsela." 

MATSOBA 

(LENTSOANE) 

Re matsoba a lefase, 

Re a bjalwa, ra mela, 

Ra nosetswa ka mekgwanakgwana, 

Ra kgolakgolelwa ka mehla, 

Ra gola ka go fapana, 

Ra tielela. 

Re a khukhusa, 

Ra ata, 

Ra kgabisa lefase. 

Mola ke bona a maswana, 

Mola ke bona a maswaana. 

Ga a taloge mebala, 

Marega le selemo a dula a tagile. 

Go pona a a pona, 

A pona letsatsi lela. 

A tla mela gape. 

LEHU 

(RATLABALA) 

Le nanetsa ka ka legobu. 

Le sega dikgalabje, masea, mathari le methepa. 

Le ubula bophelo 

Ka ka ledimo 

Le alola hlaka. 

Le tsena ka bolwetsi 

Ka ka phehli koteng. 

Le tlosa moya 

Nameng ka ka 

Mmu o oma. 

Le folosa ba borala, 

Le ubula babolai 

La ba bea ka fase mmung. 

Le bea bohle gotee. 

Bophelo ke lehu. 

Moya ga o hwe. 

POLOKONG 

(Ya mokgalabje yo e bego e le molemi) 

(RATLABALA) 

Bjale lefase, re go nea mokgomana yo, 

Yo le bego le gwerane kudu. 

Robatsa mmele wa gagwe wo o lapilego, 

Mo mobung wa gaga, wo 

A bego a o tseba gabotse, 

Ga a sa tshaba leswiswi le go tonya, 

0 tla no itulela le dipeu tse yena 

Ka nosi a di bjetsego. 

15. OPSOMMING/SUMMARY 

Ofskoon die versameling van tradisionele prysdigte deur Lekgothoane gedurende 

die laat dertigerjare verskyn het, is sy werk, soos oak die Phala- en Ramailaprys­

digversamelings, nag nooit behoorlik ondersoek en beskryf nie. Hierdie proefskrif 

sander Lekgothoane daarom vir sy ondersoek uit. Dit is egter onmoontlik om sy 

hele oeuvre hierby te betrek. Daarom word die aandag slegs op een van sy gedigte 

toegespits. 

In die metriese analise van die werk word dit as tradisionele prysdig ontleed. 

lnsonder word die aandag op die probleem toegespits wat Opland ten opsigte van 

hierdie digsoort in Xhosa ge"identifiseer het, naamlik dat die metriese versor­

gingswyse van die tradisionele Xhosaprysdig met die voordrag in verband gebring 

moet word. Die hipotese is ewenwel vir die versleer onaanvaarbaar. Wat die 

metriese geleding van die tradisionele Sepedi/Noord-Sothoprysdig betref, bevestig 

hierdie ondersoek dat dit nie deur die voordrag bepaal word nie. 

As literere werk word die Lekgothoaneprysdig vanuit die hoek van (a) die auteur, 

(b) die teks, en (c) die leser ontleed. Die biografiese besonderhede wat omtrent 

Lekgothoane versamel is, strook met die (latere) bevinding dat hy nie natuurpoesie 

geskryf het nie. 

Die gedig as teks is na inhoud, samestelling (struktuur) en stilistiese inkleding 

beskryf. By die inhoudsanalise is die onderwerp 'n belangrike begrip, en word dit 

van die tema onderskei wat 'n sentrale begrip by die struktuuranalise is. By die 

ontleding van die gedigsamestelling is besondere aandag aan die gedigbetiteling 

geskenk. Daarna het verskeie strukturele strategiee onder die loep gekom wat 

daarop dui dat die uile waarvan daar geskryf word dalk meer as voels kan wees. 

Verskeie struktuurgrepe wat hierna bespreek word, bevestig die vermoede by die 

navorser, en die finale interpretasie dat die werk onder andere 'n satire is, word 

tematies verantwoord. 

Die stilistiese inkleding van die werk word aan die hand van die teoretiese 

raamwerk beskryf wat Kerkhoff uitgewerk het, en wat later tot 'n praktiese be­

skrywingsmodel verfyn word. 

Laastens is die gedig oak vanuit die hoek van die leser ondersoek. Hier word 

ruimskoots van die resepsie-estetiek afgewyk, en die sleutelbegrippe wat navorsers 

soos Jauss en Iser onderskeidelik gebruik, naamlik "verwagtingshorison" en "oop 

plekke" kom hier dus nie ter sprake nie. Die Lekgothoanegedig word dus nie in 

terme van bogenoemde begrippe beoordeel nie; hierdie ondersoek gaan inter­

preterend te werk. Daar word derhalwe getrag om aan te dui hoe die ervaring en/of 

kennis van die leser sy begrip en interpretasie van die gedig kan verdiep. Met die 

oog hierop word die uilegedig van Malebana en van Van Wyk Lauw, Leipoldt se 

gedig oar die sekretarisvoel, en 'n Paulusuitspraak uit die Nuwe Testament by 

hierdie ondersoek betrek. 

In die samevattende en slothoofstuk word daarop gewys dat Lekgothoane binne die 

tradisionele prysdigkuns 'n unieke posisie inneem, daar hy van die erkende 

samestellingspraktyk afwyk, en sy werk na die poesie van die moderne prysdigters 

vooruitwys. 

SLEUTEL TERME 

tradisionele prysdig 

versvorm 

metriese versorging 

beginsels van versvorm 

sesuur 

metriese kenmerke (van die sesuur) 

stylleer 

stilistieka ( of stylkenmerke) 

leser 

teks 

auteur 

Although Lekgothoane's collection of traditional praise poems as well as those of 

Phala and Ramaila appeared in the late 1930's, these works have never been 

thoroughly investigated and described. As a result, Lekgothoane becomes the 

object of study in this thesis. It is, however, impossible to discuss his entire oeuvre 

within the parameters of this study, and therefore attention is focussed on only one 

of his poems. 

The emphasis in the metrical analysis of the above mentioned work is on the fact 

that this poem is a traditional praise poem. Special attention is paid to the problem 

identified by Opland in connection with this type of poetry in Xhosa, namely that the 

metrical arrangement of the traditional Xhosa praise poem must be related to its 

performance. This hypothesis is however unacceptable for poetics. This study also 

confirms that the metrical arrangement of the traditional Sepedi/Northern Sotho 

praise poem is not determined by its performance. 

The Lekgothoane praise poem as a literary work is analysed from the following 

angles: (a) the author (b) the text (c) the reader. The biographical details collected 

with regard to Lekgothoane confirm the (later) discovery that he did not write nature 

poetry. 

The poem as text was described according to content, composition (structure) and 

style. The topic is an important concept in the analysis of the content, and it is 

distinguished from the theme which is a central concept in the analysis of the 

structure. Special attention was devoted to the title in the analysis of the poem's 

compilation. Various structural strategies, which indicate that the owls which are 

described could possibly be more than just birds, were then scrutinized. This 

suspicion with regard to the owls is confirmed by various structural segments which 

are then discussed, and the final interpretation, namely that this work is, amongst 

other things, also a satire, is confirmed thematically. 

The particular style of the work is described according to a theoretical framework 

developed by Kerkhoff. This is later developed into a practical model. 

Finally, the poem is also examined from the angle of the reader. In this section, the 

reception-aesthetics theory is however widely deviated from, and key concepts used 

by Jauss and Iser respectively, namely "expectation horizon" and "open places", do 

not feature here. The Lekgothoane poem is thus not assessed in terms of the 

above concepts; this investigation is conducted in an interpretive manner. 

Consequently, an attempt is made to indicate how the experience and/or the 

knowledge of the reader can deepen his understanding and interpretation of the 

poem. The owl poem of Malebana and of Van Wyk Louw, the secretary-bird poem 

by Leipoldt, as well as a statement made by Paul in the New Testament are all 

consequently included in this investigation. 

In the concluding chapter it is shown that Lekgothoane occupies a unique position 

within the traditional praise poem art, as he deviates from accepted practice, and 

as his work is a prediction of the poetry of the modern praise poets. 

KEY TERM IN LAY PERSON'S LANGUAGE 

traditional praise poem 

metre 

metrics 

principles of metre 

caesura 

metrical features ( of the caesura) 

stylistics 

features of style 

reader 

text 

author 

